16.05.2018

სატელევიზიო მონიტორინგი

ოთხშაბათის, 16 მაისის   მთავარი მოვლენები
6პრემიერი აცხადებს, რომ მოქმედი ნარკოპოლიტიკა შესაცვლელია


7პრემიერის ინიციატივა ჯანსაღი ცხოვრების წესის ხელშეწყობის  შესახებ  შეხვედრაზე განიხილეს


8პრემიერმა თელავში ბატონის ციხეზე ჩატარებული სამუშაოები   დაათვალიერა


9პრემიერმა კონსტიტუციური მართლმსაჯულების ასოციაციის კონგრესს მიმართა


11პარლამენტში პლენარული სხდომა  ბოლო დღეებში განვითარებული მოვლენების შესახებ  განცხადებებით გაიხსნა


15ნარკოპოლიტიკის რეფორმის ფარგლებში ე.წ სააფთიაქო ნარკომანიის წინააღმდეგ ბრძოლა მკაცრდება


16პარლამენტის თავმჯდომარე აცხადებს, რომ ნარკოპოლიტიკასთან დაკავშირებით კონსესუსი მიღწევადია


16შს მინისტრი პარლამენტში პოლიტიკურ დებატებს ითხოვს


18პარლამენტი განიხილავს საკანონმდებლო ცვლილებას სკოლებში უსაფრთხოების ზომების გამკაცრების შესახებ


20ირაკლი კობახიძე შავი ზღვის ეკონომიკური თანამშრომლობის საპარლამენტო ასამბლეაზე სიტყვით გამოვიდა


22ეკა ბესელიასა და ლევან გოგიჩაიშვილის ინიციატივამ აზრთა სხვადასხვაობა გამოიწვია


2613-წლიანი პაუზის შემდეგ მრავალშვილიანის სტატუსით ოჯახები კვლავ ისარგებლებენ (საზოგადოებრივი მაუწყებელი)


28პატრიოტთა ალიანსის წევრები მოსკოვში გაემგზავრნენ


28საპარლამენტო უმცირესობის ლიდერი საარჩევნო კოდექსში ცვლილებების შეტანის ინიციატივით გამოდის (რუსთავი-2)


29გიორგი მარგველაშვილის განცხადებით, ის რუსეთის პრეზიდენტთან დიალოგის მომხრეა


31პრეზიდენტის მრჩეველმა დამატებითი განმარტება გააკეთა


32პრეზიდენტის განცხადება პოლიტიკოსებმა შეაფასეს


35დღის ბოლოს კომენტარი ზურაბ აბაშიძემაც გააკეთა („იმედი“)


36პრეზიდენტმა 12 მაისის სპეცოპერაციასა და პარლამენტის წინ განვითარებულ მოვლენებზე სტუდენტებთან შეხვედრისას ისაუბრა


37საკონსტიტუციო სასამართლოს თავმჯდომარე აცხადებს, რომ  ნარკოტიკების საკითხზე ბოლო პერიოდში არაერთი გადაწყვეტილება იქნა მიღებული (რუსთავი-2)


37გოგა ხაინდრავამ ბრიფინგზე ნარკოპოლიტიკის ლიბერალიზაციაზე ისაუბრა


38ანა სუბელიანი გამოკითხვაზე დაიბარეს მის მიმართ განხორციელებული მუქარისა და შეურაცხყოფის გამო


38ნარკოპოლიტიკის საკითხებზე შინაგან საქმეთა სამინისტროში შეხვედრა აღარ შედგა


40ჰუმანური ნარკოპოლიტიკის მოთხოვნით გამართული აქციის მონაწილეებმა სოციალურ ქსელში ურთიერთბრალდებები გაავრცელეს („მაესტრო“)


42ნარკოტიკების რეალიზაციის ბრალდებით დაკავებულთა ადვოკატები საქალაქო სასამართლოს გადაწყვეტილებას სააპელაციო სასამართლოში ასაჩივრებენ


43კრიმინალური პოლიციის დეპარტამენტის ხელმძღვანელი  აცხადებს, რომ კლუბებში აღმოაჩინეს 34 ლოკაცია, სადაც სხვადასხვა  საეჭვო ნივთიერება ამოიღეს (რუსთავი-2)


45ჯერჯერობით უცნობია, როდის გააგრძელებენ ფუნქციონირებას პოპულარული კლუბები „ბასიანი“ და „გალერი“


47პოლიციის სამმართველოში კლუბ „გალერის“ დამფუძნებელი ალექსანდრე ანთაძე 21 საათისთვის მივიდა


47„თეთრი ხმაურის მოძრაობის“ კონტრაქციაზე დაკავებული „ქართული მარშის“ მხარდამჭერების საქმეზე სასამართლომ იმსჯელა


4817 მაისს შინაგან საქმეთა სამინისტრო საგანგებო რეჟიმში იმუშავებს


5117 მაისისათვის რეგიონებიდან ათასობით მორწმუნე ორგანიზებულად უნდა ჩამოვიდეს


52„ფრიდომ ჰაუსმა“ ტელეკომპანია „იმედთან“ დაკავშირებით დაშვებული შეცდომები აღიარა და ჩაასწორა


53“ფრიდომ ჰაუსის” ანგარიშის შესწორება უმრავლესობასა და ოპოზიციაში შეაფასეს


56მამუკა არეშიძე მიიჩნევს, რომ ანგარიშის ავტორებმა ან არ იცოდნენ რა საკითხზე მუშაობდნენ, ან თანხის სანაცვლოდ შეგნებულად იცრუეს


57აგვისტოს ომის საქმეზე ბოლოს სხდომა საქართველოში რამდენიმე დღეში ჩატარდება


58რუსი მოძღვარი თბილისში ჩამოდის მსახურებისათვის


59მიხეილ ჯანელიძე ყაზახ კოლეგას, კაირატ აბდრახმანოვს შეხვდა


59კავკასიისა და ცენტრალური აზიის ქვეყნებში პრობლემური სესხების ყველაზე დაბალი წილი საქართველოშია


61თბილისში სამხრეთ კავკასიის უსაფრთხოების ფორუმს უმასპიძლეს


62თბილისის მერია 90-იან წლებში კოოპერატიული  ბინათმშენებლობებით დაზარალებულების  პრობლემის მოგვარებას იწყებს


64კახა კალაძე კავკასიის უნივერსიტეტის სტუდენტებს შეხვდა


64ოპოზიციამ კახა კალაძის ბრალდებებს უპასუხა


66ბიძინა ივანიშვილის ხეების ტრანსპორტირების გამო დაზარალებული ოჯახი დახმარებას ითხოვს (რუსთავი-2)


67რუსთავის საკრებულოს დელეგაცია თვითმფრინავიდან გამოაძევეს


68ე.წ. პიჯაკების საქმე  - თბილისი საქალაქო სასამართლოში საბიუჯეტო თანხების დიდი ოდენობით გაფლანგვის საკითხი განიხილება


69“იუთუბზე” საქართველოს ტურისტულად მიმზიდველი ადგილების შესახებ ვიდეორგოლები განთავსდება


70ძიუდოს ფედერაციაში შესაბამისმა კომისიამ დარღვევები ვერ აღმოაჩინა


71თბილისში „ლიბერთი ბანკის" ოფისში თავდამსხმელი შეიჭრა


72საგამოძიებო უწყებამ ბათუმის ყოფილი მერი გიორგი ერმაკოვი და განათლების მინისტრის მოადგილე ბაგრატ მანველიძე დაკითხა


74ბათუმის საქალაქო სასამართლოში "ლეო გრანდის" საქმეზე ბრალდებულები პატიმრობაში დატოვეს


75დედოფლისწყაროს საზღვრისპირა სოფლებს შხამის საწინააღმდეგო ვაქცინის პრობლემა აღარ აქვთ




პრემიერი აცხადებს, რომ მოქმედი ნარკოპოლიტიკა შესაცვლელია
ნარკოპოლიტიკის რეფორმის შესახებ კანონპროექტი იურიდიულ კომიტეტს უახლოესი 10 დღის ვადაში წარედგინება, თუმცა თემასთან დაკავშირებით აზრთა სხვადასხვაობაა.  ყველა თანხმდება, რომ კანონი ნარკორეალიზატორებს უნდა სჯიდეს მკაცრად და არა მომხმარებლებს. დავის მთავარი საგანია, უნდა მოხდეს თუ არა ყველა სახის ნარკოტიკის დეკრიმინალიზაცია. მთავრობის მეთაური იმედოვნებს, რომ გუნდი აუცილებლად შეთანხმდება.

გიორგი კვირიკაშვილი:  „ - არსებული ნარკოპოლიტიკა არ არის მისაღები, მე მგონი არავისთვის. ამიტომ, ცვლილება რომ საჭიროა, ფაქტია. ფაქტია, რომ მომხმარებლისადმი ჰუმანურმა მიდგომებმა ბევრ ქვეყანაში გაამართლა, მაგრამ ეს არავითარ შემთხვევაში არ უნდა ავურიოთ ნარკოტიკის პოპულარიზაციაში. იმედი მაქვს, რომ რაღაც ტიპის კონსენსუსი იქნება მიღწევადი. ძალიან დიდი იმედი მაქვს, რომ შევჯერდებით. გუნდში მიდის ძალიან აქტიური განხილვა ამ საკითხის“.

არსებული ნარკოპოლიტიკის შეცვლის აუცილებლობაზე საუბრობს კახა კალაძეც.
კახა კალაძე: „ - გუნდში არის აზრთა სხვადასხვაობა, თუმცა ყველანი ვთანხმდებით იმაზე, რომ არსებული ნარკოპოლიტიკა არის პრობლემური. შესაბამისად, ის უნდა შეიცვალოს. თუ როგორ, რა ფორმით, ამასთან დაკავშირებით გუნდში მსჯელობა იქნება. ცვლილებები და რეფორმა, რომელიც განხორციელდება, ჩვენ ხელი უნდა შევუწყოთ ახალგაზრდებს, დავიცვათ ისინი ნარკოტიკისგან. უმკაცრესი ზომები უნდა იყოს ნარკორეალიზატორების მიმართ და ჯანსაღი ცხოვრების წესის პოპულარიზაცია, ეს არის ძალიან მნიშვნელოვანი“. 
პრემიერის ინიციატივა ჯანსაღი ცხოვრების წესის ხელშეწყობის  შესახებ  შეხვედრაზე განიხილეს

გიორგი კვირიკაშვილი თბილისის მერსა და ფინანსთა მინისტრს ესაუბრა და გადაწყდა, რომ მერიას დედაქალაში ინფრასტრუქტურული პროექტების შესასრულებლად სახელმწიფოს ბიუჯეტიდან 30 მილიონი ლარი გამოეყოფა. თანხა დედაქალაქში საავტომობილო გზების რეაბილიტაციას და სპორტულ-გამაჯანსაღებელი ობიექტების პროექტირებას მოხმარდება. ფინანსთა მინისტრის განმარტებით, თანხის გამოყოფა ახალ პროექტს უკავშირდება, რომელიც ჯანსაღი ცხოვრების წესის პოპულარიზაციას ემსახურება. დაპროექტების შემდეგ, უშუალოდ სპორტული ობიექტების მშენებლობა, სავარაუდოდ, მომდევნო წლებში განხორციელდება. მთავრობის ინიციატივისთვის მადლობა გადაუხადა დედაქალაქის მერმა. კახა კალაძის განცხადებით, დამატებითი თანხები საშუალებას მისცემს მერიას, წლის ბოლომდე მსხვილი ინფრასტრუქტურული პროექტები დაასრულოს. 

კახა კალაძე: „ - ეს 30 მლნ მომდევნო წლების განმავლობაში გათვალისწინებული იყო ინფრასტრუქტურული პროექტებისთვის, თუმცა მოგვცეს იმის შესაძლებლობა, რომ წელს დავხარჯოთ ეს თანხები. მომავალ წელს ეს 30 მლნ, რომელიც იქნება ასახული ბიუჯეტში, დაიხარჯება ინფრასტრუქტურულ პროექტებზე, სპორტული კომპლექსების მშენებლობისთვის“. 

მამუკა ბახტაძე: „ - ეს პროგრამა გაწერილი იყო და ის უნდა დასრულებულიყო შემდეგი 2 წლის განმავლობაში, თუმცა იქიდან გამომდინარე, რომ ჩვენ გვაქვს ძალიან კარგი შედგები ბიუჯეტის შესრულების და მეორე მხრივ თბილისის მუნიციპალიტეტში მიმდინარეობს კაპიტალური პროექტების საკმაოდ ეფექტური ათვისება, აქედან გამომდინარე მივიღეთ გადაწყვეტილება, რომ წელსვე დავაკორექტიროთ თბილისის მუნიციპალიტეტის ბიუჯეტი. თბილისის მუნიციპალიტეტს ექნება საშუალება დაიწყოს სპორტულ-გამაჯანსაღებელი ობიექტების პროექტირება და ეს ნიშნავს იმას, რომ მოამავლ წლებში ჩვენ გამოვათავისუფლებთ თანხებს, რომელიც უნდა მოხმარებიყო გზების რეაბილიტიციისთვის და მივმართავთ მას სპორტული ობიექტების ასაშენებლად.“
ირაკლი ბენდელიანი: „ - ქალაქის მასშტაბით იქნება დიდი პროექტები აღებული, მაგალითისთვის, ჩვენ დაგეგმილი გვაქვს, იცით რომ ახლა ვახორციელებთ აეროპორტის სათადარიგო ზოლის მარცხენა მხარეს სამუშაოებს, ახლა დაგეგმილი გვაქვს, რომ მარჯვენა სათადარიგო ზოლიც გავაკეთოთ, ასევე ჩვენ გვინდა ბარათაშვილის აღმართის სრული რეაბილიტაცია განვახორციელოთ და ასეთი მსგავსი ქუჩები იქნება ქალაქის მასშტაბით“. 
პრემიერმა თელავში ბატონის ციხეზე ჩატარებული სამუშაოები   დაათვალიერა
თავდაპირველად ჩატარდა მეფე ერეკლეს სასახლის რეაბილიტაცია, რომელიც 2016 წლის ოქტომბერში დასრულდა, შემდეგ დაიწყო მუზეუმის მშენებლობა, მუზეუმი საზეიმოდ  პრემიერმა გახსნა. მუზეუმში მოეწყო თანამედროვე ტიპის გალერეები, საგამოფენო დარბაზები თანამედროვე ტიპის სავენტილაციო სისტემებით. პრემიერმა ქართველ ხალხს და თელაველებს მიულოცა თანამედროვე ტიპის მუზეუმის გახსნა და მადლობა გადაუხადა იმ ადამიანებს, რომლებმაც 62 000 ექსპონანტი დღემდე შემოუნახეს დამთვალიერებელს და ქართველ ხალხს. 

გიორგი კვირიკაშვილი: „ - ბატონის ციხე არის უმნიშვნელოვანესი კულტურული მემკვიდრეობის ძეგლი და ის საშუალებას აძლევს მომავალ თაობას და თაობებს, მიეახლნენ ისტორიას, ხელით შეეხონ მას, მიაგონ სათანადო პატივი ჩვენს უდიდეს წინაპრებს და  მე ძალიან მიხარია, რომ დღეს უკვე ამ კომპლექსს შეემატა მუზეუმი, რომელიც არის ყველაზე თანამედროვე ტექნოლოგიით მოწყობილი. 65 000 ექსპონატია ამ მუზეუმის სივრცეში დაცული. მე მინდა ვუთხრა მადლობა იმ ადამიანებს, რომლებიც წლების განმავლობაში დაჰკანკალებდნენ თითოეულ ექსპონატს“. 

მუზეუმის მთელი პერიმეტრისა და ბატონის ციხის რეაბილიტაციისათვის საქართველოს მთავობამ და მსოფლიო ბანკმა დაახლოებით 14 მლნ-ზე მეტი დახარჯა. 
პრემიერმა კონსტიტუციური მართლმსაჯულების ასოციაციის კონგრესს მიმართა
საქართველო ბალტიისპირეთის ქვეყნებისა და შავი ზღვის რეგიონების საკონსტიტუციო სასამართლოების თავმჯდომარეებს მასპინძლობს. საქართველოს, უკრაინის, პოლონეთის, ლიტვის და მოლდოვას საკონსტიტუციო სასამართლოები ერთმანეთს გამოცდილებას უზიარებენ და კონსტიტუციურ მართლმსაჯულებაზე საუბრობენ. ბალტიისპირეთისა და შავი ზღვის რეგიონის ქვეყნების მართლმსაჯულების ასოციაცია თბილისში კონფერენციას 2 დღის განმავლობაში განმართავს. ღონისძიების მონაწილეებს პრემიერმა და პრეზიდენტმა  მიმართეს. ყურადღება გამახვილდა, თუ რამდენად მნიშვნელოვანია საკონსტიტუციო სასმართლო, ქვეყნის კონსტიტუციაში სახული ძირითადი მიმჯართულებები და ის სამართლებრივი საფუძვლები, რომელიც საკონსტიტუციო სასამართლოს ინსტიტუციონალურად უფრო გააძლიერებს. ღონისძკიება ორდღიანია და ასოციაციის წევრები ორგანიზაციის ახალ წევრებს, პოლონეთს, ოფიციალურად აირჩევენ. 

გიორგი კვირიკაშვილი: „ - უდავოდ  ძალიან მნიშვნელოვანია, მინდა, საქართველოს ხელისუფლების სახელით, კიდევ ერთხელ დავადასტურო პატივისცემა სასამართლოს დამოუკიდებლობის პრინციპის მიმართ, მივსდევთ რა საუკეთესო ევროპულ ტრადიციებს,  ჩვენი სახელმწიფო, პოლიტიკური სისტემა, მაქსიმალურად დაინტერესებულია შექმნას აბსოლუტურად ყველა პირობა საკანონმდებლო, ადმინისტრაციული, თუ მატერიალური სახის გარანტიები, იმისთვის, რომ თითოეულმა მოსამართლემ შეძლოს საკუთარი საქმიანობის თავისუფლად და შეუფერხებალდ განხორციელება.“
გიორგი მარგველაშვილი: „ - დამოუკიდებლობის აღდგენის მომენტიდანაც ჩვენ ასევე ძალიან ნათლად განვსაზღვრეთ ჩვენი ვექტორი, როგორც ევროპული, თანამედროვე კულტურის წევრი ქვეყნის. მიუხედავად ურთულესი გამოწვევებისა, რომელიც დგას ჩვენი ქვეყნის წინაშე იმიტომ, რომ ჩვენ ვართ ნაწილობრივ ოკუპირებული ქვეყანა, ჩვენი საზოგადოება 27 წლის განმავლობაში აშენებს დემოკრატიულ და ევროპულ სახელმწიფოს“.

ნინო გვენეტაძე: „ -  მიმდინარეობს სასამართლოს რეფორმის მომდევნო ეტაპზე მუშაობა, რომელიც ეხება სასამართლოსი საქმეთა ჭარბი ნაკადის გამო საქმეთა გაჭიანურებისა და მოსამართლეთა გადატვირთლობის პრობლემის აღმოფხვრას“. 

ზაზა თავაძე: „ - ეს არის ევროკავშირის აღმოსავლეთ პარტნიორობასთან არსებული ფორმატი, რომელიც ხელს უწყობს ასოციაციის წევრ ქვეყნებს შორის საკონსტიტუციო მართლმსაჯულების ნაწილში თანამშრომლობას. 

ჰერდის თორგეირსდოტირი: „ - ვფიქრობ, რომ ეს კონგრესი იქნება ევროპული, დემოკრატიული, ღირებულებების განმტკიცებისკენ გადადგმული ნაბიჯი. იმიტომ, რომ ყველა ვთანხმდებით,რომ კანონის უზენაესობა არის აუცილებელი და სასიცოცხლოდ მნიშვნელოვანი. ვენეციის კომისა ყოველტვის არნიშნავს, რომ კანონის უზენაესობა არ შეიძლება განვიხილოთ ცალკე, ის მჭირდოდაა კავშირში დემოკრატიასთან და ადამიანის უფლებებთან.“ 
პარლამენტში პლენარული სხდომა  ბოლო დღეებში განვითარებული მოვლენების შესახებ  განცხადებებით გაიხსნა
განცხადებების მთავარი თემა 12 მაისს თბილისის ღამის კლუბებში ჩატარებული სპეცოპერაცია იყო. 

უმცირესობა საუბრობს ადამიანის უფლების დარღვევაზე და განმარტებებს ითხოვენ შსს-სგან, როგორც სპეცოპერაციის საკითხზე, ასევე რუსთაველის გამზირზე მოგვიანებით გამართული   კონტრაქციის მონაწილეებსა და მათ დაკავებაზე. უმრავლესობაში  ხაზს უსვამენ, რომ შსს-მ იმოქმედა ეფექტურად და მნიშვნელოვანი საფრთხე ააცილა ქვეყანას.
სერგო რატიანი: „ - თქვენ მიმტევებლები იყავით ძალადობის მიმართ, თქვენ მიმტევებლები იყავით ნარკორეალიზატორების მიმართ, თქვენ მიმტევებლები იყავით კრიმინალის მიმართ და თქვენ იმ დღეს იძალადეთ ახალგაზრდებზე. ისინი მოითხოვდნენ, პრემიერ-მინისტრისა და შს მინისტრის გადადგომას. რა იყო პასუხი? გადაგეფარათ ეს ნახევრადკრიმინალური ჯგუფები და მათ ზურგს უკან ამოფარებულები იყავით ეს დღეები... ბიძინა ივანიშვილმა თავისი მეორედ მოსვლა არაფორმალურიდან ნახევრად ფორმალურ მართვაზე გადასვლა აღნიშნა ახალგაზრდებზე ძალადობით, რომელიც პოლიტიკაში მოსვლის დღიდან მოკავშირედ გაიხადა კრიმინალი და კრიმინალური ჯგუფების საშუალებით თავს ესხმოდა პოლიტიკურ ოპონენტებს 5 წლის განმავლობაში. კრიმინალურ ჯგუფებს, მოძალადე ჯგუფებს ჩვენ ვხედავდით აქციებზე, არჩევნების დროს. ეს ჯგუფები დაუპირისპირა ახალგაზრდებს.  იდენტობა გაქვთ მოძალადე ჯგუფების მიმართ, კრიმინალური ჯგუფების მიმართ და ეს დამთავრდება თქვენი სრული კრახით“. 
ოთარ კახიძე: „ - არ შეიძლება ჩვენ კოჭი გავუგოროთ იმ ადამიანებს, რომლებიც ითხოვდნენ პირდაპირ იქ ძალადობის უფლებას. ითხოვდნენ იქ პირდაპირ მიჭრას და სისხლის დაღვრას. არ შეიძლება ამათ მიმართ კომპრომისის გამოხატვა და რაც მთავარია, საჭირო იყო არა მათი დარბევა, არამედ დაშლა... ხელისუფლებამ მიმართა კვლავ ნაცად ხერხს, წლების განმავლობაში რომელ ჯგუფებსაც იყენებს, ხან პოლიტიკური ოპოზიციის წინააღმდეგ, ხან საკონსტიტუციო სასამართლოს მოსამართლეების წინააღმდეგ, ან ნებისმიერი საკუთარი შავ-ბნელი მიზნებისთვის, კვლავ ეს ჯგუფი გამოიყვანა, ამ ჯგუფის ძალადობით დააშანტაჟა კანონიერი აქციის მონაწილეები და გამოვიდა ისე, რომ ფაშისტმა მოძალადეებმა გაიმარჯვეს იმ ახალგაზრდებზე, რომელიც თავიანთ ლეგიტიმურ პროტესტს გამოხატავდნენ.“
სალომე სამადაშვილი: „ - ე.წ. მეორედ მოსვლა, ანუ ივანიშვილის დაბრუნება საჯარო პოლიტიკურ ასპარეზზე შედგა, მაგრამ ჩემთვის გაუგებარია, სად დაბრუნდა. ბატონი ივანიშვილი, რადგან არასდროს ჩამითვლია, რომ ის სადმე წავიდა ქართული პოლიტიკიდან. მიმაჩნია, რომ ექვსი წელი ჩრდილიდან მართავს სწორედ ამ ქვეყანას. მისი როლის ნახევრად ფორმალიზაციას პარტიის თავმჯდომარის რანგში მივიჩნევ აღიარებად, რომ ის თავდ თვლის, რომ პოლიტიკური პროექტი მათ შორის არაფორმალური როლიდან ქვეყნის სახელმწიფო ინსტიტუტების გაკონტროლებისა და მართვის ჩავარდნილია, როგორც ჩანს, ბატონ ივანიშვილს ახალი გეგმა აქვს უკვე ნახევრად ჩრდილოვანი პოზიციიდან, როგორ გააკონტროლოს უკეთ ამ ქვეყნის ყველა სახელმწიფო ინსტიტუტი და მმართველი უმრავლესობაც. მისი მეორედ მოსვლა ქართულ პოლიტიკაში და  ახალი პოლიტიკური პროექტის განხორციელება დარწმუნებული ვარ, რომ ძალიან მძიმე კრახით დასრულდება. მთავარი, რომ  ეს მძიმე კრახი არ აღმოჩნდეს ამ ქვეყნის სახელმწიოფოებრიობისთვის და ჩვენი ქვეყნის სახელმწიფო ინტერესებისათვის“. 

რომან გოცირიძე: „ - ხელისუფლებამ აირჩია მეტად საგანგაშო და სახიფათო მეთოდი ოპოზიციის განეიტრალებისა, ნებისმიერი მშვიდობიანი საპროტესტო გამოსვლების ჩახშობისა, მის მიერ მართული ნეონაცისტური, ექსტრემისტული, რუსეთიდან მართული აგენტურის მეშვეობით. ის, რაც ხდებოდა ამ დღეებში არის პირდაპირი დანაშაული. ნუ ჰგონია შს მინისტრს, რომელიც აქ მობრძანდება, შემოვა ამ დარბაზში თეთრ ცხენზე ამხედრებული როგორც ტრიუმფატორი, დღეისთვის მისი სტატუსი არის დამნაშავეების მფარველი. ნუ ეთამაშებით ცეცხლს.-ამას ვეუბნებით მთავრობას. ნუ წააქეზებთ ბნელ ძალას, რომელიც გადაგიყოლებთ“. 
მამუკა მდინარაძე: ბატონო რომან, არ შეიძლება რომ არ გამოგეხმაუროთ, შეუძლებელია ამის არ გამოხმაურება. დრაკონული ნარკოპოლიტიკა, ის სისხლიანი ნარკოპოლიტიკა, პირდაპირ ვთქვათ, რომელმაც ათასობით ადამიანი გამოკეტა ციხეში, აწამა იმ ციხეებში და ამით აიძულებდა  თავი დაენებებინათ თითქოს, ეს ყველაზე "კეთილშობილური" მიზანი იყო ნარკოტიკების მოხმარებისათვის. არის თქვენი  შემოქმედება. მთელი თქვენი "მოღვაწეობის", მთელი თქვენი მთავრობაში ყოფნის პერიოდში ძალადობა არის თქვენი სტილი, რომელსაც სამწუხაროდ, რაც არ უნდა გასაკვირი იყოს, დღესაც  ქადაგებთ. 

ლევან კობერიძე: „ - ნამდვილად არ ელოდნენ ალბათ, რომ ის აქცია, ის პროტესტი, ის ურთიერთობა ხელისუფლებას და ახალგაზრდებს შორის შეიძლებოდა ასეთი მშვიდობიანი ყოფილიყო და ასეთი კარგი დასასრული ჰქონოდა და ძალიან ნაწყენები არიან.“ 

ირაკლი სესიაშვილი: „ - 26 მაისს, სისხლის გუბეებში რომ იდექით და ბედნიერი სახეებით ტაშს რომ უკეავდით თქვენს პოლიტიკურ ბელადს და რამდენიმე მეტრში 2 გვამი რომ არ იყო გაციებული, აი იმ პოლიტიკური ძალის მემკვიდრეები ხართ და ეს არის ძალადობა. 12 მაისს, პირველად ვნახეთ პოლიცია რუსთაველის გამზირზე შეიარაღებული სპეცტექნიკით, რომელიც მიმართული იყო არა ჩვენი მშვიდობიანი თანამოქალაქეების წინააღმდეგ, არამედ ჩვენი თანამოქალაქეების დასაცავად.“ 

ნარკოპოლიტიკის რეფორმის ფარგლებში ე.წ სააფთიაქო ნარკომანიის წინააღმდეგ ბრძოლა მკაცრდება
პარლამენტში დებატები გაიმართა. კანონპროექტის განხილვა  უახლოეს დღეებში დაიწყება. მიზანი ე.წ სააფთიაქო ნარკომანიის სრულად გადაკეტვაა. 

აკაკი ზოიძე: „ - გამსაღებლის შემთხვევაში კიდევ უნდა გამკაცრდეს იმ მიმართულებით, რომ გადაიკეტოს ე.წ სააფთიაქო ნარკომანია ანუ გამსაღებელთან სამუდამო პატიმრობა, მაღალი საპატიმრო სასჯელები რჩება, პლუს ემატება აფთიაქიდან ნარკოტიკების, ფსიქოტროპული საშუალებების გადინების საკანონმდებლო ბერკეტები.“
ოპოზიცია ამბობს, რომ ეფექტური შედეგისთვის აუცილებელია ხელისუფლებამ შეცდომები აღარ დაუშვას.
ზურაბ ჭიაბერაშვილი: „ - პირველ რიგში ჩვენ მოვისმინეთ ბატონი აკაკი ზოიძის მხრიდან აღიარება იმისა, რომ ქვეყანაში არაეფექტური ნარკოპოლიტიკაა და მათ შორის პრობლემებია იგივე სააფთიაქო ნარკომანიის თვალსაზრისითაც და რა თქმა უნდა, ეს აღიარება კიდევ ერთხელ მიუთითებს იმის აუცილებლობაზე, რომ სწორად არის დასაგეგმი ქვეყანაში ნარკოპოლიტიკა, რომ ეფექტური იყოს შსს-ს ბრძოლა ნარკორეალიზატორების მიმართ“.

პარლამენტის თავმჯდომარე აცხადებს, რომ ნარკოპოლიტიკასთან დაკავშირებით კონსესუსი მიღწევადია

პარლამენტის თავმჯდომარე დებატებს არ დასწრებია, რადგან თურქეთში იმყოფებოდა ვიზიტით. ის ოპტიმისტურადაა განწყობილი.
ირაკლი კობახიძე: „ - არის აზრთა სხვადასხვაობა დეტალებთან დაკავშირებით, თუმცა საერთო არის მიზანი. მიზანი არის ნარკომოხმარების შემცირება საქართველოში, ასევე მიზანი არის ჰუმანური პოლიტიკის წარმოება. ამ საერთო მიზნებიდან გამომდინარე, მე ვფიქრობ, რომ არსებობს კონსენსუსის მიღწევის რესურსი, მთავარია ამაზე აქტიურად ვიმუშაოთ და მე ვფიქრობ, რომ 2 კვირის განმავლობაში, ჩვენ შევძლებთ კონსესუსის მიღწევას გუნდის შიგნით ნარკოპოლიტიკასთან დაკავშირებით“.
შს მინისტრი პარლამენტში პოლიტიკურ დებატებს ითხოვს
გიორგი გახარიას წერილობითი მოთხოვნა უკვე დაურიგდათ უმრავლესობას, უმცირესობასა და ფრაქციებს. მინისტრს სურს ისაუბროს 2018 წელს გატარებულ რეფორმებთან დაკავშირებით და განმარტოს 12 მაისს კლუბ "ბასიანსა" და "გალერიში" ჩატარებული საგამოძიებო ქმედებები. გახარიას პარასკევს მოუსმენენ. 

ნათია მეზვრიშვილი: „ - ვისაუბრებთ პარასკევს, ღამის კლუბებში ჩატარებული საგამოძიებო  მოქმედებებთან დაკავშირებით დეტალურად. ვიქნებით აბსოლუტურად ღია და მზად ვართ, ყველა კითხვას გავცეთ პასუხი... ამ საქმის ფარგლებში დეტალები ჩვენთვის რაც არის ცნობილი, რაც გამოძიებამ დაადგინა, რაც ხდებოდა კლუბებში შიგნით საგამოძიებო მოქმედებების ჩატარებისას, ასევე კლუბების გარეთ, ყველაფერზე დეტალურად ვისაუბრებთ პარასკევს“.

ეკა ბესელია: „ - მაქვს კითხვებზე პასუხი, მე შეიძლება მეტად ვისურვო დავაზუსტო ინფორმაციები მინისტრის მხრიდან და კარგი იქნება, ეს შესაძლებლობა ყველასთვის. მე მაქვს პასუხები, რომელიც ჩემთვის ყველა კითხვას აბსოლუტურად პასუხს სცემს. ამიტომ, მე არ ვარ დეპუტატების იმ სიაში, რომელთაც კითხვები აქვთ.“
მამუკა მდინარაძე: „ - შს მინისტრის პარლამენტში მოსლვის შესახებ გადაწყვეტილება მივიღე კონსულტაციების საფუძველზე. მინისტრი მზად არის რომ  ნებისმიერ კრიტიკულ კითხვას ამომწურავი და დეტალური პასუხი გასცეს. ფორმალურად ეს იყო, ამასთან დაკავშირებით იყო ერთი შანსი, რომ ჩვენი მოწვევით მოსულიყო და ამას 10-დღიანი ვადა სჭრიდებოდა და ამიტომ ეს გააკეთა თავად მინისტრმა, ამის ინიცირება. თქვენ იცით და ხედავდით ამ დღეების განმავლობაში რამდენად ადეკვატური იყო პოლიცია, შსს და შს მინისტრი განვითარებული მოვლენის მიმართ, ჰქონდა თუ არა  რომელიმე ადამიანის უფლებების დარღვევას ადგილი, თუ არ ჰქონდა რითი იყო გამოწვეული აუცილებლობა, რომ კლუბებში შესულიყო შსს, შემდოგმი მოვლენების და განვიტარების შესახებ, ამასთან დაკავშირებით იქნება ძალიან საინტერესო დებატები.  

მარიამ ჯაში: „ - ბატონ მინისტრთან მე პირადად არ მაქვს შეკითხვა ნარკორეალიზატორების დაკავების ფაქტთან დაკავშირებით. პირიქით, ეს არის ის მიმართულება, რომელიც ნარკოპოლიტიკის რეფორმის შედეგადაც კიდევ უფრო გაძლიერდეს. მთავარი კითხვა ბუნებრივია, იქნება თავად ოპერაციის მასშტაბთან დაკავშირებით, რამაც განაპირობა მასშტაბურობა აღნიშნული ოპერაციის“. 

ოთარ კახიძე: „ - ყურადღებას გავსმახვილებთ 12 მაისის სპეცოპერაციაზე, სადაც გვაინტერესებს, რატომ შევიდა ავტომატიანი სპეცრაზმი კლუბებში, თუ იქ არავი დაკავება არ მომხდარა? ჩვენ გვაქვს შემაშფოთებელი ზრდა დანაშაულის, რომელიც აწუხებს ჩვენს საზოგადოებას და ჩვენთვის მმნიშვნელოვანია გავიგოთ, რა გეგმა, რა ხედვა აქვს მინისტრს ამასთან დაკავშირებით? მეორე ეხება კორუფციის ზრდას, რომელიც ასევე შედის მის კომპეტენციაში. მესამე ეს ეხება ინტრავენული ნარკომომხმარებლების რაოდენობის გაორმაგებას ქვეყანაში და ამ სიტუაციის დამძიმებას“.
პარლამენტი განიხილავს საკანონმდებლო ცვლილებას სკოლებში უსაფრთხოების ზომების გამკაცრების შესახებ

პარლამენტში განხილვას ესწრებოდნენ   შს  და განათლების სამინისტროების წარმომადგენლები. ოპოზიცია მიიჩნევს, რომ  ხელისუფლებამ თავის დროზე დაუშვა  შეცდომა, როდესაც შეასუსტა   უსაფრთხოება სკოლებში. 

სერგო რატიანი: „ - ფრიად უცნაურ სახელმწიფო სტრუქტურასთან გვაქვს საქმე, ეს პირველი, მეორე, ამ კანონით აღიარებთ თუ არა თქვენ, რომ  პრაქტიკულად სკოლებში უსაფრთხოების სისტემა 2012 წლიდან ჩამოშალეთ და თქვენგან პირადად აზრი  მაინტერესებს, ეს უსაფრთხოების სისტემა დააზიანა უფრო იმ კანონმა, რომელსაც ეხლა თქვენ ცვლით და გარკვეულწილად უკან აბრუნებთ, თუ თვითონ პრაქტიკამ“. 

გუგული მაღრაძე: „ - ძველი ხელისუფლების პირობებში მანდატურების ძალიან დიდმა დატვირთვამ  პოლიტიკური  დამსჯელობითი და სხვა, შესაძლოა  გამოიწვია ე.წ. ზამბარის ეფექტი და შედარებით უარყოფითი დამოკიდებულება იყო მანდატურებსი მიმართ და ჩვენ ეხლა ვასწორებთ ამას.“ 

ზაქარია ქუცნაშვილი: „ - მაღალმთიანი რეგიონებში სკოლების  99% არის იმ რაოდენობაზე  ნაკლები მოსწავლით დაკომპლექტებული, რომელზეც  ეს კანონი ვრცელდება. მცირე  კონტიგენტიანი სკოლები, ანუ 200 მოსწავლეზე ვრცელდება ეს თქვენი კარგი კანონი, შესაბამისად იმ  სკოლებს, რომლებსაც  200 მოსწალვეზე  ნაკლები მოსწავლე ჰყავთ, ფაქტიურად დირექტორს უთავსებთ  მანდატურის ფუნქციას.“ 

ნათია მეზვრიშვილი:  „ - რაც შეეხება იმას, ვაღიარებ თუ არა იმას, რომ იყო რაიმე ტიპის შეცდომები  და კანონი არ მუშაობდა, არაფერს არ ვაღიარებ.  ვამბობ იმას, რომ გარკვეული მუხლები ზოგადი განათლების შესახებ კანონში ვერ უზრუნველყოფდა იმას, რომ  ეფექტიანად ემუშავა.  ვერც იმაში ვხედავ პრობლემას, რომ ვთქვა, რომ ეს გარკვეული მუხლები ზოგადი განათლების შესახებ კანონში პრაქტიკაში აღსრულების თვალსაზრისით დიახ, ქმნიდა პრობლემას და ზოგიერთ სემტხვევაში  ქმინდა მნიშვნელოვან პრობლემას“. 

თეიმურაზ მურღულია: „ - აპელიერება, თითქოს გაუარესდა  ეს სიტუაცია, არის არასწორი.  ზოგადად რისკი ყოველთვის არსებობდა, არსებობდა მანამდეც, როცა მანდატურები არ იყო. იყო მაშინაც, როცა  მანდატურების სამსახური შეიქმნა“. 

სერგო  რატიანი : „ - მთავრობის პოზიციას რომელი გამოხატავს. ფაქტია, რომ  ეს ორი ერთში ვერ მოთავსდება. პოზიცია გამოხატავს ეხლა მთავრობის პოზიციას, რომ დაზიანებულია პროცესი და სერიოზული პრობლემები შეიქმნა, თუ განათლების მინისტრის მოადგილის?  რაღაცნაირად შეთანხმდით“. 

ნათია მეზვრიშვილი: „ - კანონში, როგორც წესი, თუ ყველაფერი კარგად  მუშაობს და შესაბამისი  ნორმების  აღსრულება პრაქტიკაში  ზედმიწევნით  კარგად და სწორად ხორციელდება, როგორც წესი ცვლილებები არ შედის ხოლმე და  ამ კანონში ცვლილებებს  ვახორციელებთ და  ახლა შესაბამისი დასკვნები შესაბამისად შეგიძლიათ  თქვენ გამოიტანოთ.“ 

თეიმურაზ მურღულია: „ - გაუარსებისა და გაუმჯობესების  რესურსი ერთმანეთს  არ ეწინააღმდეგება. თქვენ ლაპარაკობთ გაუარესებაზე და მე არ ვამბობ, რომ არ გაუარესებულა. გაუმჯობესების რესურსი, რომელზეც ლაპარაკობს ქალბატონი ნათია, ნამდვილად  არსებობს“. 
ირაკლი კობახიძე შავი ზღვის ეკონომიკური თანამშრომლობის საპარლამენტო ასამბლეაზე სიტყვით გამოვიდა 
თურქეთის ფორუმის ფარგლებში ირაკლი კობახიძე შეხვედრებს სხვა ქვეყნის საკანონმდებლო ორგანოების ხელმძღვანელებთანაც გამართავს. სიტყვით გამოსვლისას მან რეგიონში საქართველოს როლზე ისაუბრა და ყურადღება გაამახვილა იმ გამოწვევებზე, რომლის წინაშე ქვეყნები ოკუპაციის გამო დგანან. 

ირაკლი კობახიძე: „ - საქართველომ წამოიწყო სვლა ევროპის ერთა ოჯახისკენ, რომელსაც უნდა აღინიშნოს, რომ საქართველო სამართლიანად მიეკუთვნება. სავაჭრო და ეკონომიკური ურთიერთობების გაფართოება, დემოკრატიული ინსტიტუტების კონსოლიდაცია და ევროკავშირთან თანამშრომლობა, ადამიანის უფლებათა საკითხებთან დაკავშირებით ჩვენი საგარეო პოლიტიკური პრიორიტეტების ძირითადი საკითხები იყო. ასოცირების შეთანხმებამ უკვე მოიტანა მნიშვნელოვანი შედეგები, რადგან საქართველოს ექსპორტი ევროკავშირში გაორმაგდა და გასამმაგდა კიდეც, ხოლო საქართველოს მოქალაქეებს მიეცათ შესაძლებლობა ევროკავშირის ქვეყნებში უვიზოდ იმოგზაურონ. ვამაყობ, რომ ამ რეფორმების გამო საქართველო გახდა რეგიონის ერთ-ერთი ლიდერი სტაბილურობისა და საინვესტიციო მიმზიდველობის თვალსაზრისით, რაც სათანადოდ აისახა ჩვენს რეიტინგზე საერთაშორისო ინსტიტუტებში. ბოლო პერიოდში საქართველომ უდიდესი ნაბიჯები გადადგა წინ ჩინეთთან თავისუფალი ვაჭრობის შეთანხმების გაფორმების გზით, რითადც საქართველო რეგიონში პირევლი ქვეყანა გახდა, რომელსაც თავისუფალი ვაჭრობა აქვს ჩინეთთან. ასევე, ყველა მეზობელ ქვეყანასთან თურქეთი რესპუბლიკის ჩათვლით... სამწუხაროდ, უსაფრთხოება და მშვიდობა ჯერ ისევ არ გვაქვს რეგიონში და სამწუხაროა, რომ 21-ე საუკუნეში კვლავ უხეშად ირღვევა შავი ზღვის აუზის ქვეყნების სუვერენიტეტი და ტერიტორიული მთლიანობა. ძვირფასო კოლეგებო, ჩვენ მნიშვნელოვანი გამოწვევების წინაშე ვდგავართ სავი ზღვის რეგიონში, ამ ორგანიზაციის დამფუძნებელი წევრი აგრძელებს გაერო-ს ქარტიის ძირითადი პრინციპების აშკარა დარღვევას და თავდ ამ ორგანიზაციის არსი მიზნად ისახავს, შავი ზღვის რეგიონის მსვიდობის სტაბილურობისა და კეთილდღეობის რეგიონად გარდაქმნას, როგორც ეს გაცხადებულია ჩვენი ორგანიზაციის ქარტიაში. ამ თვალსაზრისით, ჩვენ უნდა ვისწრაფოდეთ ვიპოვოთ მშვიდობიანი გზა გაერო-ს ქარტიისა და ჰელსინკის დეკლარაციის პრინციპების საფუძველზე, რათა გადავჭრათ არსებული კონფლიქტები შავი ზღვის რეგიონის სასარგებლოდ და საკეთილდღეოდ. “ 

სტამბოლში მიმდინარე საიუბილეო ფორუმზე ირაკლი კობახიძის გარდა საპარლამენტო დელეგაციის წევრებიც იმყოფებოდნენ. ისინი ამბობენ, რომ საქართველო მსოფლიო ასპარეზზე მეგობარი ქვეყნებისთვის მნიშვნელოვანი პარტნიორია. 

ოთარ დანელია: „ - ჩვენ მივიღეთ უპრეცენდენტო რეზოულიციები მათ შორის ტერიტორიული მთლიანობის თვალსაზრისით. ეს არის ძალიან კარგი პლატფორმა იმისათვის, რომ გავაკეთოთ კიდევ უფრო ძლიერი პოზიციონირება ჩვენი ქვეყნის როგორც ინსტიტუციური, ამ შემთხვევაში საპარლამენტო ქვეყნის თვალსაზრისით“.

გელა ნიკოლეიშვილი: „ - ბევრ ინფორმაციას წავიღებთ აქედან და მნიშვნელოვანია, რომ ჩვენ ვგრძნობთ ჩვენი დელეგაცია იმ ყველა სხვა დელეგაციის მხარდაჭერას იმ პრობლემებთან დაკავშირებით, რომლებიც ჩვენს ქვეყანას აწუხებს.“
ეკა ბესელიასა და ლევან გოგიჩაიშვილის ინიციატივამ აზრთა სხვადასხვაობა გამოიწვია

კანონპროექტი ითვალისწინებს  ნაწარმოების გავრცელების აკრძალვას იმ შემთხვევაში, თუ ის სხვის ინტერესებს ლახავს.

იურიდიულ საკითხთა კომიტეტის თავმჯდომარე განმარტავს, რომ სამოქალაქო საპროცესო კოდექსში მხოლოდ ის აისახება, რაც კონსიტუციაში უკვე წერია. ცვლილებების პროექტში ნათქვამია, რომ შემოქმედებითი ნაწარმოების აკრძალვა დასაშვებია, მაშინ თუ ის სხვების უფლებებს ლახავს. თემაზე კომენტარი საქართველოს პრეზიდენტმაც გააკეთა.

გიორგი მარგველაშვილი: „ - საქართველოში არსებობს შემოქმედებითი საქმიანობის დაცვის მაღალი სტანდარტი. იმედი მაქვს, რომ ეს კანონპროექტი ამ სტანდარტს არ დაწევს, არამედ კიდევ უფრო აამაღლებს. ნებისმიერ შემთხვევაში თუ იქნება სტანდარტის დაწევის ტენდენცია, მე ამის წინააღმდეგი ვიქნები.“ 

ეკა ბესელია: „ - კონსტიტუციის მე-20 მუხლში წერია - შემოქმედებითი ნაწარმოების გავრცელების აკრძალვა დასაშვებია მხოლოდ სასამართლოს გადაწყვეტილებით თუ ნაწარმოების გავრცელება ლახავს სხვათა უფლებებს. ზუსტად იგივე სიტყვასიტყვით არის გადამოტანილი კონსტიტუციის ის ერთი წინადადება დაემატა ორივე კანონს - კულტურის შესახებ კანონს და სამოქალაქო კოდექსს. ეს არის მოქმედი, რაც ახლა წაიკითხეს, როგორც ჩანს და ცოტა მიკვირს იმ სფეროს ადამიანებისაგან, ვინც ამ კანონს წესით, უნდა იცნობდნენ ანუ არაფერი არ შეცვლილა.“
თამარ ჩუგოშვილი: „  კანონმდებლობის კონსტიტუციასთან ჰარმონიზაციის პროცესში ჩვენ ფაქტობრივად მოგვიწევს, რომ კონსტიტუციის ჩანაწერი გავიმეოროთ კანონში, მაგრამ არანაირად არ ემსახურება ეს არაფრის შეზღუდვას. თუ კანონპროექტი გარკვეული ინტერპრეტაციის შესაძლებლობას იძლეოდა, ამის შესწორება ბუნებრივია შეგვიძლია, ამიტომ მე ვფიქრობ, რომ საფუძველი ღელვისა და ნერვიულობის, მიზეზი ჩვენ არ გვაქვს, იმიტომ რომ არავითარი განზრახვა იმის, რომ რაიმე ფორმით რაიმე უფლების შეზღუდვა მოხდეს ამის ამოცანა არავის არ აქვს“.

სალომე სამადაშვილი: „ - ჩვენ კარგად უნდა გავერკვიოთ რაზე არის საუბარი, ანუ დამატებითი ბარიერი შემოდის მოსამართლის გადაწყვეტილების მოთხოვნის გზით. თუ მართლაც იზრდება კატეგორიები, რომელიც შეიძლება აკრზალვის შემთხვევაში იქნას გამოყენებული, ამიტომ ჯერ დეტალურად უნდა შევაფასოთ ამ კანონპროექტის შინაარსი“.
ინიციატივას უარყოფითად აფასებენ ხელოვანები.
თეონა დოლენჯაშვილი: „ - ძალიან უცნაურია, როდესაც მოსამართლემ უნდა განსაზღვროს ეს - თუ სად არის ვიღაცის ეთნიკურ თუ რელიგიურ გრძნობების შეურაცხყოფა. თავისუფალ შემოქმედებით სივრცეებს ესხმიან თავს და მსგავსი პრეცენდენტი სხვა დასავლურ ქვეყნებში, თუნდაც ჩვენს მეზობელ რუსეთში მე არ ვიცი, არ მახსენდება“. 

ლაშა ბუღაძე: „ - როდესაც საბჭოთა გამოცდილება გვაქვს, სადაც უამრავ წიგნს კრძალავდნენ, იმიტომ რომ ეს იყო შეუფერებელი რაღაცა მიზეზების გამო, ეს ძალიან საფრთხილოა, ეს არაფრით არ შეიძლება და ეს უკავშირდება რაღაცა პოლიტიკურ წამქეზებლობას, ქულების ჩაწერას, იმიტომ რომ 21-ე საუკუნეში ცენზურის ნებისმიერი მცდელობა არის სრულაიდ სამარცხვინო.“
ლია უკლება: „ - ეს იქნება მიმართული აუცილებლად ჩვენი დისკრედიტაციისკენ. არანორმალური კანონის მიმართ დამორჩილებას არ ვაპირებთ და რა თქმა უნდა, გავაგრძელებთ მუშაობას ისე, როგორც ვმუშაობდით, იმიტომ რომ ჩემთვის და ყველა ნორმალური ადამიანისთვის გამოხატვის ტავისუფლება არის ფუნდამენტური უფლება.“

ერეკლე დეისაძე: „ - ესეთი ინიციატივები უფრო მეტად გააღვიძებს თვისუფალ ადამიანებში წინააღმდეგობის გრძნობას და უფრო მეტი საიდუმლო სირობა დაიწერება, უფრო მეტი, რაც მამას უნდა იქნება და  ვიქნებით ესე, მუდმივ კონფორტაციაში.“

მერაბ კოკოჩაშვილი: „ - ხელოვნებაში ეს კანონი არ შეიძლება, რომ გავრცელდეს, მაშინ იქნება შეზღუდვა თავისუფალი შემოქმედების. მე არ მახსოივს მსოფლიოში არსებობდეს კანონი, რომელიც შემოქმედებას ასეთ ჩარჩოებში აყენებს, ეს ძალიან ახლოა ცენზურასთან და ეს მე გამოცდილი მაქვს“.

გვანცა ჯობავა: „ - ყოველთვის, ეს იქნებოდა პოლიტიკური, რელიგიური, სოციალური ნიშნით, იკრძალებოდა ის წიგნები, რომლებიც წარმოადგენდნენ ძალიან დიდ ღირებულებას, დღეს მსოფლიო შედევრებად ითვლება და სწორედ ასეთ წიგნებს ქონდათ ყველაზე მეტი ძალა, რომ საზოგადოების ცნობიერებაზე, მათ უკეთესობისკენ წარმართვაზე, პროგრესზე მოეხდინათ გარკვეული დადებითი გავლენა.“
გოგა ხაინდრავა: „ - მე არამგონია, რომ არსებობენ ადამიანები, რომლებიც შეძლებენ, რომ აი ამ ასე ვთქვათ ძალიან დიდ ოკეანეში, აი ამ სახელოვნებო სხვადასხვა მოვლენის, აღმოაჩინონ რა არის სწორი“. 
პრეზიდენტმა გამოთქვა იმედი, რომ კანონპროექტი შემოქმედებითი საქმიანობის სტანდარტებს ააამაღლებს.
გიორგი მარგველაშვილი: „ - საქართველოში არსებობს შემოქმედებითი საქმიანობის დაცვის მაღალი სტანდარტი. იმედი მაქვს, რომ ეს კანონპროექტი ამ სტანდარტს არ დაწევს, არამედ კიდევ უფრო აამაღლებს. ნებისმიერ შემთხვევაში თუ იქნება სტანდარტის დაწევის ტენდენცია, მე ამის წინააღმდეგი ვიქნები“. 

13-წლიანი პაუზის შემდეგ მრავალშვილიანის სტატუსით ოჯახები კვლავ ისარგებლებენ (საზოგადოებრივი მაუწყებელი)
დეპუტატებმა შენიშვნების გათვალისწინებით კანონპროექტიდან ასაკობრივი ზღვარი ამოიღეს. პარლამენტმა კანონპროექტის პირველი მოსმენით განხილვა დაასრულა. ინიციატივის კანონად მიღების შემდეგ თითოეული ოჯახი, რომელსაც ჰყავს 4 შვილი, ელექტროენერგიის სუბსიდიის სახით,  ყოველთვიურად 20 ლარს მიიღებს, ყოველ მომდევნო ბავშვზე კი – დამატებით 10 ლარს. აუცილებელია, რომ სოციალურად დაუცველთა ბაზაში რეგისტრაციასთან ერთად მათ სარეიტინგო ქულები 300 ათას არ აჭარბებდეს.

მრავალშვილიანი ოჯახის განმარტება ქართულ  კანონმდებლობაში  2006 წლის შემდეგ არ არსებობს. ამ ხარვეზის გამოსასწორებლად ჯანდაცვის კომიტეტმა კანონპროექტი მოამზადა, სადაც თავდაპირველად ნათქვამი იყო, რომ მრავალშვილიანის სტატუსი მიენიჭებოდა ოჯახს, რომელსაც ჰყავს 4 ან მეტი შვილი და მათი ასაკი არ აღემატება 18 წელს.  ასაკობრივმა შეზღუდვამ არასამთავრობო სექტორის უკმაყოფილება გამოიწვია,  რის შედეგადაც კანონპროექტის ავტორებმა ასაკობრივი ცენზის მოხსნის გადაწყვეტილება მიიღეს. 

მრავალშვილიანი ოჯახებისთვის შეღავათები მხოლოდ მუნიციპალურ დონეზე არსებობს.  ეს არის 50-ლარინი დახმარება ერთ ბავშვზე და ისიც მხოლოდ სოციალურად დაუცველ ოჯახებზე გაიცემა. მაგ., თბილისის მერია ასეთ ოჯახებს ყოველ მესამე ახალშობილზე 800 ლარით ეხმარება,  მეოთხეზე 1000 ლარით, ხოლო მე-5 და შემდეგ შვილზე 1500-ით. კანონპროექტის დამტკიცების შემდეგ კი სახელმწიფო მრავალშვილიან ოჯახებს ელ. ენერგიის სუბსიდიას დაუფინანსებს. თითოეული ოჯახი, რომელსაც ჰყავს 4 ბავშვი, ყოველთვიურად მიიღებს 20 ლარს, ხოლო 5 და მეტ შვილიან ოჯახებსზე დამატებით 10-10 ლარი გაიცემა. 

დიმიტრი ხუნდაძე: „ - აქ არის ორი მიზანი, ერთი რომ ქვეყანაში იყოს სტატუსი განსაზღვრული და მეორე, რომ ასეთი ოჯახები იყოს, როგორც მიზნობრივი ჯგუფი, სადაც მოხდება აკუმულირება სხვადასხვა საჭირო პრობლემებისა. სფეროს ექსპერტები აცხადებენ რომ ქვეყნის რთული დემოგრაფიული მდგომარეობის გათვალისწინებით სახელმწიფომ ამ მიმართულებით პოლიტიკა უნდა შეცვალოს და მრავალშვილიან ოჯახებს დამატებითი შეღავათები დაუწესოს.“  

სოსო არჩვაძე: „ -დახმარება ორგვარია,  არის მონიტიზებული და არამონიტიზებული. მონიტიზებული ნიშნავს ფულად დახმარებას, არამონიტიზირებული გარკვეული სოციალურ შეღავათები, სწავლის დაფინანსება, მათი თანაფარდობა უნდა იყოს დაცული. მთლიანობაში ბავშვის ყოლა და მათი რაოდენობის ზრდა ითვლებოდეს სოციალურად პრესტიჟულად“. 

სამოქალაქო კოდექსში ცვლილების შეტანის შემთხვევაში კანონი 2019 წლის 1 იანვრიდან ამოქმედდება.    
პატრიოტთა ალიანსის წევრები მოსკოვში გაემგზავრნენ 
როგორც ჟურნალისტებს გამგზავრებამდე ადა მარშანიამ განუცხადა, დაგეგმილია შეხვედრები რუსეთის დუმის დეპუტატებთან. მარშანიას თქმით,  ყველა ვიზიტი მთავარ საკითხს – ქვეყნის გამთლიანებას ემსახურება. მისი თქმით, შეხვედრებზე არჩილ ტატუნაშვილის მკვლელობის საკითხზეც ისაუბრებენ. პატრიოტთა ალიანსის ეს უკვე  მესამე ვიზიტია რუსეთის დედაქალაქში, დელეგაციის შემადგენლობაში ადა მარშანია, ნატო ჩხეიძე და გიორგი ლომია არიან.

ადა მარშანია: „ - დელეგაციის შემადგენლობა იგივეა. შეხვედრა იქნება სახელმწიფო დუმაში. ახლა უკვე სხვა კომიტეტების დეპუტატებთან, გაფართოვდა არეალი. რასაკვირველია, ვაპირებთ, ამ საზარელ მკვლელობაზე საუბარს და გვინდა, მაქსიმალურად მოვიპოვოთ ობიექტური ინფორმაცია რამდენადაც ეს ჩვბენ გამოგვივა.“ 

ნატო ჩხეიძე: „ - ვესაუბრებით ჩვენს სატკივარზე, დავინახავთ მათ რეაქციას, მოვისმენთ მათ შეხედულებებს. ჩვენ გვექნება საუბარი ყველა იმ საკითხზე, რომელიც ჩვენთვის არის სატკივარი“. 
საპარლამენტო უმცირესობის ლიდერი საარჩევნო კოდექსში ცვლილებების შეტანის ინიციატივით გამოდის (რუსთავი-2)

დავით ბაქრაძის შეფასებით, არსებული საარჩევნო სისტემა ხალხის განწყობას  ვერ ასახავს და ყველა  მანდატს პირველ ადილზე გასული პარტია იღებს. ევროპული საქართველოს ინიციატივით, უნდა გამსხვილდეს მაჟორიტარული ოლქები და ერთმანდატიანის ნაცვლად ქვეყანა სამმანდატიან მაჟორიტარულ  სისტემაზე უნდა გადავიდეს. დავით ბაქრაძის განცხადებით, ეს  ცვლილება მანდატებსი სამართლიანად განაწილებას უზრუნველყობს და მისი მიღება  საკონსტიტუციო  ცვლილებების გარეშეც შესაძლებელია. 

დავით ბაქრაძე: „ - გამსხვილდეს მაჟორიტარული ოლქები და გადავიდეთ ერთ მანდატიანის ნაცვლად სამ მანდატიან მაჟორიტარულ  ოლქებზე. რას ნიშნავს ეს? -ეს ნიშნავს იმას, რომ  პირველ  ადგილზე გასულ პარტიას, ვინც არ უნდა  იყოს ეს პარტია, ექნება მაჟორიტარული მანდატებსი 1/3. მაჟორიტარული მანდატების 1/3-ს ავტომატურად წაიღებს ოპოზიცია და მეორე ადგილზე გასული პარტია, ხოლო დარჩენილი 1/3 გადანაწილდება შეთანხმებული ფორმულის მიხედვით. ეს ნიშნავს იმას, რომ ჩვენ გევყოლება პარლამენტი, სადაც იქნება მეტი პოლიტიკური  ძალა, რომელიც უკეთესად ასახავს მოსახლეობის  განწყობას და იქნება უფრო  სამართლიანი განაწილება.“ 
გიორგი მარგველაშვილის განცხადებით, ის რუსეთის პრეზიდენტთან დიალოგის მომხრეა 
ქართულ-რუსული ურთიერთობების შესახებ საქართველოს პრეზიდენტმა გიორგი მარგველაშვილმა სტუდენტებთან შეხვედრის დროს ისაუბრა. როგორც გიორგი მარგველაშვილმა აღნიშნა, რუსეთთან მიმართებით ქართული საზოგადოება ორად არ არის გაყოფილი. პრეზიდენტი აცხადებს, რომ საქართველო სთავაზობს კეთილმეზოლობას რუსეთს იმ  წუთიდან, რა წუთიდანაც დაბრუნდება საქართველოს ოკუპირებული ტერიტორიები. 
„კურიერის“ ხაზგასმით, „პრეზიდენტობის, ბოლო მე-5 წელს  და ვადის ამოწურვამდე სულ რამდენიმე თვით ადრე, გიორგი მარგველაშვილი მსგავსი ინიციატივით პირველად გამოდის“. 
გიორგი მარგველაშვილი: „ - რუსეთთან რა პოლიტიკაც ჩამოვაყალიბეთ ჩვენ ხელისუფლებაში მოსვლის დროს, ჩემი აზრით, არის სწორი. ჩვენ ვამბობთ: ჩვენ გთავაზობთ რაციონალურ დიალოგს. რას ნიშნავს რაციონალური დიალოგი? რაციონალური დიალოგი ნიშნავს: მოდით თქვენ, თქვენი შეხედულებებით, პრობლემებით, ინტერესებით, თქვენი ხედვით - რა შეიძლება სარგებელი ვნახოთ ერთმანეთისგან, ჩვენ მოვალთ დავსხდებით ერთად და ვისაუბროთ. სულ ვამბობ ხოლმე, მე ვნატრობ იმ დროს, როდესაც რუსეთის ლიდერს დაველაპარაკები არა მისი იმიჯიდან გამომდინარე არამედ იმის ინტერესიდან გამომდინარე, რომელიც აქვს რუსულ ოჯახს მოსკოვში თუ პეტერბურგთან. აი, აქედან გამომდინარე თუ მე დამელაპარაკება რუსი ლიდერი ჩვენ დავლაგდებით. იმიტომ რომ, ამას ჰქვია თანამედროვე დიალოგის ფორმა , ე.ი. ის ისე მელაპარაკება, როგორც მე მელაპარაკება პოლონეთის პრეზიდენტი, გერმანიის კანცლერი, საფრანგეთის პრეზიდენტი. საკუთარი მოქალაქეების ინტერესიდან გამომდინარე, რაც ხდება დღეს რუსეთთან მიმართებაში ჩვენ სულ ვსაუბრობთ რუსული სახელმწიფოს ,,ძერჟავს" ინტერესებიდან გამომდინარე, რომელიც არ ითარგმნება. ეს ,,ძერჟავას" ინტერესები ოჯახის ინტერესებამდე, არ მიდის ეს ,,ძერჟავას" გაძლიერება მაცივრის ავსებამდე ან უკეთეს ჯანდაცვამდე და ეს ხომ ფაქტია. ასე რომ, ჩვენ რუსეთს ვთავაზობთ ამ დიალოგს, რომ მოდი, ვნახოთ რა შეიძლება რუსეთს ინტერესი ჰქონდეს, რანაირად შეიძლება ეს ინტერესი აისახოს უკეთესად რუსეთის მოქალაქეებზე და ჩვენ კეთილმეზობლობას ვთავაზობთ იმ წუთიდან, რა წუთშიც დაბრუნდება საქართველოს ოკუპირებული ტერიტორიები... არა მგონია, რომ ქართული საზოგადოება ორად არის გაყოფილი რუსეთთან მიმართებაში. რასაც მე ვხედავ გამოკითხვებს, წლების განმავლობაში, დომინანტურია, რომ რუსეთთან ურთიერთობის დასტაბილურებას მოსახლოების უმრავლესობა უჭერდეს მხარს. შესაბამისად, ქართული საზოგადოება მზად  არის რუსეთთან სასაუბროდ. მეც მზად ვარ ბუნებრივია, მაგრამ ეს საუბარი არის კონკრეტულ ქმედებებზე, რომლებიც უნდა განხორციელდეს. ეს კონკრეტული ქმედებები ვერ განხორციელდება, თუ არ იქნება მიღწეული შეთანხმება მთავარ თემაზე, რომ რუსეთმა რატომღაც 2008 წელს გადაწყვიტა, რომ აქვს საკმარისი საბაბი ტანკებით და ავტომატებით შეცვალონ საქართველოს რუკა. ამის აბსოლიტური მიუღებლობა უნდა  იყოს ჩვენში. მე  ვფიქრობ, რომ ქართული საზოგადოება და  პოლიტიკური სპექტრიც მზად არის, რომ  სხვა თემებზე ესაუბროს  რუსეთს, ოღონდ ამ ისტორიული აბსურდის და უსამართლობის მიღმა. აქ წითელი  ხაზი გადის.“

პრეზიდენტის მრჩეველმა დამატებითი განმარტება გააკეთა 
თენგიზ ფხალაძე: „ - საქართველოს პრეზიდენტი 5 წელია ლამარაკობს იმაზე, რომ რუსეთმა უნდა აღიაროს შეცდომები და დაუბრუნდეს რააციონალური მოლაპარაკების გზას. მე არ ვიცი ვისთვის იყო ეს აღმოჩენა და რატო, გაუკვირდათ ზოგიერთებს დღეს ამის მოსმენა, არ ვიცი პირდაპირ რას დავაბრალო ასეთი გრანდიოზული აღმოჩენა 5 წლის მერე, იმიტომ, რომ ეს თქმულა საერთაშორისო ტრიბუნებზეც, ქვეყნის შიგნითაც, ქვეყნის გარეთაც, ნებისმიერ შემთხვევაში, კიდევ ვამბობ, არ ვიცი, რას დავაბრალო, მაგრამ გულწრფელად ვულოცავ იმ ადამიანებს, ვინც დღეს აღმოაჩინეს ეს ჭეშმარიტება“. 
„ქრონიკის“ ხაზგასმით, „რისი თქმა სურდა სახელმწიფოს მეთაურს საპრეზიდენტო ვადის ამოწურვამდე 5 თვით ადრე - თენგიზ ფხალაძის ამ განმარტების მიუხედავად, დღეს გაჩენილი მთავარი კითხვა მაინც უპასუხოდ დარჩა“.
პრეზიდენტის განცხადება პოლიტიკოსებმა შეაფასეს
გია ვოლსკი: „ - მსოფლიოს ლიდერი არ არსებობს, რომელიც არ ფიქრობდეს იმას, რომ მოვა დრო, როდესაც რუსეთთან პოლიტიკურად მოაგვარებს დამოკიდებულებას, თუმცა ამ მომენტამდე იმდენად შორს არის, რომ არაადეკვატურად ჟღერს ჩვენი პრეზიდენტის საუბარი რაღაცა რუსულ ოჯახებზე და მე უფრო მიდებ-მოდებას ვამგვანებ ასეთი სახის განცხადებას, რომ როგორც კი ტერიტორიული მთლიანობა აღდგება, ჩვენ კეთილ მეზობლობას გამოვაცხადებთ რუსეთთან“.

ირაკლი სესიაშვილი: „ - სიმართლე გითხრათ, გამიკვირდა მისი ეს განცხადება. ალბათ, უნდა ვთხოვოთ, რომ გაიმეოროს და უფრო გაგვაგებინოს რა იდეის რეალიზება სურს მას ამ თავისი განცხადებით. მეტიც, როდესაც საქმე ეხება საპრეზიდენტო ვადის დასრულებას და ამ მომენტში ამ საკითხის დაყენება ჩემთვის, სიმართლე გითხრათ, გაუგებარია. ხუმრობით ვიტყვი, პარლამენტში მისი სტუმრობის დროს ერთადერთი მგონი მხოლოდ პატრიოტთა ალიანსმა შეაქო და მე მგონი რაღაცა საერთო ინტერესები იპოვეს ამ კუთხით.“ 

სოფო ქაცარავა: „ - ის, რომ პრეზიდენტი იზიარებს ჩვენი ხელისუფლების სწორ და პრაგმატულ პოლიტიკას რუსეთთან მიმართებით, ეს მისასალმებელია. მე არ ვიცი, რა იგულისხმა პრეზიდენტმა, როცა ამაზე ისაუბრა, მაგრამ ჩვენი დამოკიდებულება და ჩვენი პოლიტიკა არის ყველასთვის ძალიან მკაფიო და ყველასთვის კარგად ცნობილი“.

გიორგი ლომია: „ - კარგია, რომ შეხვდეს და ესაუბროს ვლადიმერ პუტინს იმ პრობლემების შესახებ, რა პრობლემების წინაშეც ჩვენ უკვე 27 წელიწადია ვდგავართ. რა შედეგი დადგება და რა პოლიტიკურ დივიდენდებს მოიპოვებს, არ ვიცი, ემზადება თუ არა საპრეზიდენტო არჩევნებისთვის თავად გიორგი მარგველაშვილი და ამ შეხვედრით შეემატება თუ არა ამომრჩეველი, ამასაც ვერ გეტყვით, მაგრამ ზოგადად, დიალოგი საჭიროა.“ 

დავით ბაქრაძე: „ - რა თქმა უნდა, შეიძლება ვინატროთ და ვიოცნებოთ იმაზე, თუ როდის შეიცვლება პრეზიდენტი პუტინი და როდის ეცდება ის მეზობლებთან ნორმალური ურთიერთობის დამყარებას. მაგრამ ჩვენი გზა რუსეთთან ურთიერთობის ნორმალიზებაზე გადის ჩვენი უცხოელი პარტნიორების მაქსიმალურ ჩართულობაზე, გადის დეოკუპაციაზე, გადის რუსთის წინააღმდეგ საერთაშორისო სანქციებში მონაწილეობაზე და სამწუხაროდ, ეს გახლავთ ყველა ის მიმართულება, რომელიც „ქართული ოცნების“ ხელისუფლებაში ყოფნის დროს შესუსტდა, ამიტომ, რა თქმა უნდა, ერთი და მთავრი გახლავთ ის, რომ უნდ ავიყოთ მშვიდი, უნდა დავიცვათ მშვიდობა და არ მივცეთ რუსეთს პროვოცირების საშუალება, მაგრამ ამის პარალელურად არ უნდა ველოდოთ არა იმას, როდის გარდაიქმნება პრეზიდენტი პუტინი, არამედ მაქსიმალურად გამოვიყენოთ საერთაშორისო მექანიზმები და ბერკეტები რუსეთზე ზეწოლისთვის.“
გრიგოლ ვაშაძე: „ - რაში სჭირდება კრემლს დღევანდელი კონსტიტუციით დღევანდელი პრეზიდენტი, მითუმეტეს მარგველაშვილი და მითუმეტეს ოქტომბერში წამსვლელი. ეს არაფრით არ დამთავრდება და სრულიად გაუგებარია რითი მივა საქართველოს წარმომადგენელი, არ აქვს მნიშვნელობა ვინ იქნება ამ შეხვედრაზე, ინტერესები არის სრულიად შეუთავსებელი. თუ ასეთი კულუარული მუშაობა არ მიმდინარეობდა კიდევ უკეთესი კრემლისთვის. იქნება განცხადება საგარეო საქმეთა სამინისტროსი ან კარასინის, რომელიც იტყვის, რომ ხომ ხედავთ საქართველოში საღი აზრი იმარჯვებს და როგორც იქნა ეს ქვეყანა თავისი წარმომადგენლების პირით ამბობს, რომ დრო არის აღიარონ ის ახალი რეალობა, რომელიც სამხრეთ კავკასიაში შეიქმნა. ასედაც კარგია კრემლისთვის, ისედაც კარგია კრემლისთვის. ჩვენ კიდევ როგორც რიგითმა  მოქალაქეებმა, კიდევ უნდა შევიგნოთ, რომ ვიღაცის რეკომენდაციით „ჯიპას“ რექტორის არჩევა საქართველოს პრეზიდენტის თანამდებობაზე ამით მთავრდება.“
ნინო ბურჯანაძე: „ - მარგველაშვილის არჩევისთანავე რუსეთის პრეზიდენტმა გამოხატა მზადყოფნა, ის მზად იყო შეხვედროდა საქართველოს არჩეულ ლიდერს, თუმცა მაშინ მარგველაშვილის პასუხი იყო, რომ მე დავეკითხები  ჩემს დასავლელ პარტნიორებს და მერე გადავწყვეტ შევხვდე თუ არაო. დღეს ეს შეთავაზება რუსეთის ლიდერთან მისი შეხვედრის და საუბრის თაობაზე უბრალოდ სასაცილოდ და არასერიოზულად გამოიყურება. წინაპირობის დაყენება, რომ დიალოგი იქნება მხოლოდ მას შემდეგ, რაც ეს პრობლემები მოგვარდება ეს უბრალოდ დიპლომატიური უგუნურება და ძალიან დიდი პოლიტიკური შეცდომაა, რბილად რომ ვთქვათ. ამ შეთავაზებას, რა თქმა უნდა, არანაირი რეალური შედეგი არ მოჰყვება იმიტომ, რომ ოთხი წლით არის დაგვიანებული“.

დღის ბოლოს კომენტარი ზურაბ აბაშიძემაც გააკეთა („იმედი“)

რუსეთთან ურთიერთობების საკითხებში პრემიერის სპეციალური წარმომადგენელი მიესალმება იმ ფაქტს, რომ საქართველოს პრეზიდენტი იზიარებს რუსეთთან მიმართებით ხელისუფლების პრაგმატულ პოლიტიკას, თუმცა პრემიერის სპეციალური წარმომადგენლისთვის გაუგებარია, რატომ დაიწყო ახლა გიორგი მარგველაშვილმა ახლა რუსეთის პრეზიდენტთან შეხვედრაზე საუბარი. აბაშიძე ამბობს, რომ პრეზიდენტს არაერთხელ ჰქონდა შესაძლებლობა საკუთარი პოზიცია დაეფიქსირებინა და მხარი დაეჭირა პრემიერის ინიციატივებისთვის. 

ზურაბ აბაშიძე: „ - ის, რომ საქართველოს პრეზიდენტი ამ ჩვენს პოლიტიკას, ამ რაციონალურ მიდგომას რუსეთთან მიმართებით იზიარებს, ეს რა თქმა უნდა, მისასალმებელია, თუმცა გაუგებარია თუ რატომ გადაწყვიტა მან დაიყოს საუბარი რუსეთის პრეზიდენტთან შესაძლო შეხვედრაზე ახლა, საპრეზიდენტო ვადის ამოწურვისკენ, მითუმეტეს, რომ ადრე ბატონ პრეზიდენტს არაერთხელ ჰქონდა შესაძლებლობა, მხარი დაეჭირა პრემიერ-მინისტრის ინიციატივებისათვის, ჩვენი ხელისუფლების ინიციატივებისა და იმ ცნობილი პოზიციისათვის, რომ მაღალ დონეზე ქართულ-რუსული შეხვედრის ჩატარება მაშინ იქნება მიზანშეწონილი, თუ იგი გამოიღებს რაღაც კონკრეტულ შედეგებს ყველაზე რთულ პრობლემებთან მიმართებით.“

პრეზიდენტმა 12 მაისის სპეცოპერაციასა და პარლამენტის წინ განვითარებულ მოვლენებზე სტუდენტებთან შეხვედრისას ისაუბრა

პრეზიდენტის განცხადებით, ქვეყანაში დაცული უნდა იყოს ყველა იმ  ადამიანის უფლება, ვინც საკუთარ აზრს კანონის დაცვის ფარგლებში გამოხატავს. 

გიორგი  მარგველაშვილი:  „ - სახელმწიფომ უნდა უზრუნველყოს ველი ნებისმიერი განსხვავებული აზრის თანაარსებობისთვის.  თუ მე არ მოვუწოდებ მეორე ადამიანის განადგურებისკენ, ჩემს შეხედულებებს აქვს არსებობის უფლება. ეს უნდა იყოს უზრუნველყოფილი.  ამის უზრუნველყოფა, მათ შორის სამართლებრივი მეთოდებით, არის თანამედროვე დემოკრატიული სახელმწიფოს პირდაპირი ვალდებულება. არა ის, რომ ამისთვის მადლობა უნდა ვუთხრათ, არა ის, რომ ამისთვის რაღაც პრემია გავცეთ, არა. მარტივია, სხვა რამისტვის სამართლადამცავი სისტემა არ არსებობს, გარდა  იმისა, რომ ყველა ადამიანს, ვინც კანონს არ არღვევს და აზრს გამოხატავს, მისი უფლება უნდა იყოს დაცული. ამისთვის თითოეული თქვენგანი, ვისაც შემოსავალი გაქვთ, იხდით საკუთარი ჯიბიდან და აფინანსებთ იმ ადამიანებს, რომელთა ვალდებულებაც არის შექმნას ველი ნებისმიერი მოქალაქის დასაცავად. ეს არის სახელმწიფოს ვალდებულება.“
საკონსტიტუციო სასამართლოს თავმჯდომარე აცხადებს, რომ  ნარკოტიკების საკითხზე ბოლო პერიოდში არაერთი გადაწყვეტილება იქნა მიღებული (რუსთავი-2)
ზაზა თავაძეს ღამის კლუბების დარბევის დეტალებზე არ უსაუბრია, თუმცა განაცხადა, რომ ნარკოპოლიტიკის მიმართ სასამართლოს დამოკიდებულება, სასამართლოს მიერ მიღებულ არაერთ  გადაწყვეტილებაში აისახა. 

ზაზა თავაძე: „ - არაერთი გადაწყვეტილება არის ბოლო წლების განმავლობაში მიღებული საკონსტიტუციო სასამართლოს მიერ ნარკოტიკების ნაწილში. ბოლო გადაწყვეტილება იყო, რომლითაც საკონსტიტუციო სასამართლოს მიერ გაუქმებული იქნა სისხლის სამართლებრივი პასუხისმგებლობა მარიხუანას მოხმარებისთვის, ანუ მოხდა ამის დეკრიმინალიზაცია, დანარჩენი, თუ როგორ იქნება ამასთან მიმართებით საკონსტიტუციოს გადაწყვეტილებები ამას წინასწარ ვერ გეტყვით, ეს დამოკიდებული იქნება იმ სარჩელებსა და წარდგინებებზე, რომელიც საკონსტიტუციო სასმართლოშია ახლა შემოსულია ან მომავალში შემოვა. ჩვენი შეფასება არის ჩვენი გადაწყვეტილებები, ამიტომ უნდა დაველოდოთ გადაწყვეტილებებს“.
გოგა ხაინდრავამ ბრიფინგზე ნარკოპოლიტიკის ლიბერალიზაციაზე ისაუბრა

ხაინდრავას განმარტებით, ნარკოტიკის მოხმარების საკითხზე საუბრისას, მთავარია, გათვალისწინებული იქნას მშობლების, მეგობრებისა და მთლიანად საზოგადოების აზრი, რადგან ქვეყანა კვლავ არ დადგეს იმ შედეგების წინაშე, რა შედეგებიც 70-იანი წლებიდან, ნარკოტიკის შემოტანის შემდეგ დადგა. გოგა ხაინდრავას განცხადებით, დღეს ამ თემაზე პოლემიკა, წინა წლებისგან განსხვავებით, საჯარო გახდა.

გოგა ხაინდრავა: „ - ერთადერთი თავისუფლება, რომელსაც იქ ითხოვდნენ ის ახალგაზრდები, იყო კლუბური ცხოვრების, იმ წესის, იმ ყველაფრის, რაც ამასთან არის დაკავშირებული, იმ ყველაფრის თავისუფლად მოხმარების უფლება. ახლა ეს საზოგადოების გადასაწყვეტია, არის მზად საზოგადოება იმისთვის, რომ  გაიგოს. თუ არ იქნება სწორად გაგებული, თუ არ იქნება რეგულირებული ეს პროცესი, ჩვენ ძალიან მძიმე შედეგებს მივიღებთ“. 
ანა სუბელიანი გამოკითხვაზე დაიბარეს მის მიმართ განხორციელებული მუქარისა და შეურაცხყოფის გამო 
საქმე გადაცემა „არჩევანში“ გაკეთებული განცხადებების საფუძველზე აღიძრა. ანა  სუბელიანმა 15 მაისს პირდაპირ ეთერში განაცხადა, რომ  რუსთაველზე გამართული საპროტესტო  აქიების დროს მისი აქტიურობის გამო  მას და მის მცირეწლოვან შვილს ემუქრებიან სოციალური ქსელით. 

ნარკოპოლიტიკის საკითხებზე შინაგან საქმეთა სამინისტროში შეხვედრა აღარ შედგა 

15 მაისს მოლაპარაკების ერთმა მხარემ, თეთრი ხმაურის მოძრაობამ პროცესში ჯანდაცვის მინისტრის ჩართვა მოითხოვა. პირობები 16 მაისს კიდევ შეიცვალა და მომლაპარაკებელთა სიაში  სხვა სამინისტროებს წარმომადგენლების ჩართვაც მოითხოვეს. დიალოგის ჩაშლას არცერთი მხარე არ ადასტურებს. თუმცა თეთრი ხმაური აცხადებს, რომ თუ ნარკოპოლიტიკის სპეციფიკიდან გამომდინარე მოლაპარაკების მაგიდასთან მსხდომი მაღალჩინოსნების რაოდენობა არ გაიზრდება, ჩიხში შევლენ და ისევ მოუწევთ აქციაზე გასვლა. 

დავით სუბელიანი: „ - უნდა ყოფილიყო ჯანდაცვის სამინისტროც, ასევე საჭიროა განათლების სამინისტროც იყოს... ჩვენ გუშინ ვუთხარით სამინისტროს, რომ ნარკოპოლიტიკის საკითხებზე მხოლოდ შინაგან საქმეთა სამინისტროსთან საუბარი არ გვსურდა იმიტომ, რომ ნარკოპოლიტიკა არ არის შინაგან საქმეთა სამინისტროს საქმე, მხოლოდ ნაწილია შინაგან საქმეთა სამინისტროსი.“ 

ბექა წიქარიშვილი: „ - 29 ივნისს მთავრდება საპარლამენტო სესია და მანამდე უნდა მოხდეს განხილვა, ვნახავთ ამ შეხვედრიდან როგორი იქნება ჩვენი პრინციპულ საკითხებზე თანხვედრა, წინაწარ მის ეფექტურობაზე საუბარი ძალიან მიჭირს, თუმცა ეს შეხვედრა გადაწყვეტს ჩვენ ამ მოლაპარაკების მაგიდასთან ვისხდებით თუ გადავინაცვლებთ ქუჩაში“. 

საინიციატივო ჯგუფის წევრი, სოფო ვერძეული ამბობს, რომ შეხვედრები შედეგზე ორიენტირებული უნდა იყოს და ამ შედეგისთვის მხოლოდ ძალოვან მინისტრთან საუბარი არასაკმარისია. 

სოფო ვერძეული: „ - მნიშვნელოვანია, რომ თავიდანვე არ იყოს თემები, რომელსაც გვერდზე გადადებს უწყება და იტყვის, რომ ამ თემებზე მსჯელობა არის გამორიცხული, თუმცა გუშინდელ შეხვედრაზე ითქვა, რომ ასეთი საკითხები არ იქნება და ყველა თემაზე ღიად შევძლებთ დისკუსიას და უკვე შინაარსობრივი მსჯელობის დროს გამოჩნდება ამ პრინციპულ საკითხებზე შესაძლებელია თუ არა პოზიციების დაახლოება“. 

საპროტესტო აქციების ორგანიზატორები შსს-გან მოლაპარაკების შემდეგი რაუნდის ჩანიშვნას ელოდებიან. განცხადება თეთრი ხმაურის მოძრაობამ გაავრცელა. შეხვედრის ზუსტი თარიღი ამ დრომდე უცნობია. უკიდურეს ვადად შაბათი სახელდება. სწორედ ეს შეხვედრა გადაწყვეტს, გაგრძელდება მოლაპარაკებები თუ გადაინაცვლებენ საპროტესტო რეჟიმში,- ნათქვამია თეთრი ხმაურის განცხადებაში. 
ჰუმანური ნარკოპოლიტიკის მოთხოვნით გამართული აქციის მონაწილეებმა სოციალურ ქსელში ურთიერთბრალდებები გაავრცელეს („მაესტრო“) 
პრეტენზიები ისმის იმის იმის, თუ შესახებ რატომ მიდიოდა მხოლოდ გარკვეული ჯგუფი სამოქალაქო პროტესტის სახელით მინისტრთან სასაუბროდ. საჯარო სივრცეში ერთმა ნაწილმა მეორე დაადანაშაულა, რომ ინფორმაცია არ მიეწოდებოდათ და მხოლოდ ვიწრო ჯგუფები იყვნენ ჩართული მოლაპარაკებებში. დავით სუბელიანი ფეისბუქში წერდა, რომ თავს გაყიდულოად გრძნობდა, ანა სუბელიანი კი ამბობდა, რომ ინფორმაციულ ვაკუუმში იყო. ამჟამად მოძრაობის წევრები ამბობენ, რომ გაერთიანების შიგნით დაპირისპირება არ არსებობს. ამბობენ, რომ ჯგუფში არსებული აზრთა სხვადასხვაობის დაპირისპირებად მონათვლა ხელოვნურად აგორებული ტალღაა, რომ რეალური დაპირისპირება წარმოიშვას. ახლა თეთრი ხმაურის ლიდერები დაპირისპირებას გამორიცხავენ.

დავით სუბელიანი: „ - პოზიცია ღიად გამოვხატე, ჩავთვალე საჭიროდ, იმიტომ რომ დიდი ამბავი ხდებოდა და ეს ძალიან მნიშვნელოვანი იყო, რომ დაგვეფიქსირებინა. არ არის პრობლემა, რომ გუნდში იყოს აზრთა სხვადასხვაობა, პირიქით მოსაწყენი იქნებოდა გუნდი მონოლითური აზრით დადიოდეს. მე მაქვს ჩემი ხედვა, რა თქმა უნდა, რომელიც ონდავ განსხვავებულია იმისგან, რაც ჯგუფმა მიიღო, მაგრამ ამას კრიტიკული მნიშვნელობა არ აქვს.“
ბექა წიქარიშვილი: „ - აზრთა სხვადასხვაობა ძალიან ბუნებრივია, როცა ასეთი დაძაბული და კრიზისულია ვითარება, როცა გადაწყვეტილება საკმაოდ რთული მისაღებია, ჩვენ მთელი არსებობის განმავლობაში აზრთა სხვადასხვაობის პირობებში ვიღებთ გადაწყვეტილებებს და ეს არის ჩვენი სიძლიერის მანიშნებელი, რომ ერთ ხმაში არ ვსაუბრობთ.“ 

დავით გაბუნია: „ - იმ ყველაფრიდან გამომდინარე მინისტრი გამოვიდა გმირი და როცა ცოტა ხნის წინ მის გადადგომას ითხოვ, უცებ მის შემაშინებელ, დამაშატნაჟებელ წინადადებებს, ეგრე მარტივად არ უნდა დაემორჩილო, შესაბამისად რაღაცნაირი გახსნილობის ფორმატი და შეიძლება იმ ხალხის ჩართვა იყოს უფრო მართებული, ვინც კონრკეტულ საკითხებშია უფრო მეტად კომპეტენტური და რომელსაც აქვთ სხვადასხვა პროგრესულად მოაზროვნე დაჯგუფებების უფრო მეტი ლეგიტიმაცია.“ 

დავით კოვზირიძე: „ - ადამიანების ჯგუფი უნდა დააკომპლექტონ უფრო დიდი ადამიანების ჯგუფმა, რომლებიც ერთად ვიდექით. გამჭირვალე უნდა იყოს, კამერები უნდა ჩართონ და ისე უნდა ილპარაკონ. იყო ეგ პირობა, რომ ეს იქნებოდა გამჭირვაკლე პროცესი და არ არის ეს პროცესი გამჭირვალე და არც საზოგაოდება არ არის ჩართული ამ პროცესებში არიან ჩართულები ვიღაც კონკრეტული ინტერესების ადამიანები.“
სოფო ვერძეული: „ - არის მზაობა, რომ ჩვენ განვსაზღვროთ ვინ იქნებიან წარმომადგენლები აქციის ორგანიზატორებისა და მხარდამჭერების მხრიდან, ამის გარდა არის ინიციატივა, რომ ჩვენ დავაყენოთ პირდაპირ ეთერში შეხვედრის გადაცემის საკითხი.“ 

ტატო გეთია: „ - მეც ვეთანხმები, რომ მაქსიმალურად საჯარო უნდა იყოს ეს ყველაფერი, ამიტომ ჩვენი გუნდი ამასთან დაკავშირებით მუშაობს და ჩვენ რაღაც ფორმატს ვადგენთ. რაც შეეხება კვალიციფიურ პირებს, მე გარანტიას გაძლევთ, რომ ამ შეხვედრაზე წავლენ ყველაზე გამოცდილი და სწორი ადამიანები“. 

ირაკლი დეისაძე: „ - არის შეხვედრა ამ თემაზე, სადაც ყველა წარმომადგენლობითი ჯგუფი იქნება შეკრებული და ერთად გადავწყვეტთ საინიციატივო ჯგუფის წევრებს და ამას საზოგადოება გაიგებს.“ 
ნარკოტიკების რეალიზაციის ბრალდებით დაკავებულთა ადვოკატები საქალაქო სასამართლოს გადაწყვეტილებას სააპელაციო სასამართლოში ასაჩივრებენ
უფლებადამცველებმა განცხადება უკვე შეიტანეს. ადვოკატების მტკიცებით, პირველმა ინსტანციამ, მათ მიერ წარმომადგენელი მტკიცებულებები აღკვეთის ღონისძიებასთან დაკავშირებით არ გაითვალისწინა და იმედოვნებენ, რომ სააპელაციოს გადაწყვეტილება განსხვავებული იქნება. დაკავებულებს დიდი ოდენობით ნარკოტიკის შენახვა-გაყიდვაში ედებათ ბრალი, რაც 20- წლამდე პატიმრობას ითვალისწინებს. 

ნინო ლალიაშვილი: „ - მიუხედავად პროკურატურის მხრიდან დაუსაბუთებელი არგუმენტების ფონზე, თბილისის საქალაქო სასამართლომ მიიღო განჩინება, რომელითაც არ დაკმაყოფილდა ჩვენი მოთხოვნა გირაოს საკითხთან დაკავშირებით, ამდენად ვიყენებთ საპროცესო შესაძლებლობას და ვასაჩივრებთ აღნიშნულს თბილისის სააპელაციო სასამართლოში“.
გია გოროზია: „ - მოტივებით, რომ თითქოს და არსებობდა მიმალვის საფრთხე, დანაშაულის განმეორებით ჩადენისა და მტკიცებულებების განადგურების საფრთხე, ამ მოტივაციით და მათ შორის პირდაპირ განჩინებაშიც აღნიშნა, რომ არსებობს საჯარო  ინტერესი და ამ ინტერესის გათვალისწინებით ის თვლის, რომ  თითოეული ბრალდებული, მათ შორის ჩემი დაცვის ქვეშ მყოფი, უნდა იყოს წინასწარ პატიმრობაში.“ 
კრიმინალური პოლიციის დეპარტამენტის ხელმძღვანელი  აცხადებს, რომ კლუბებში აღმოაჩინეს 34 ლოკაცია, სადაც სხვადასხვა  საეჭვო ნივთიერება ამოიღეს (რუსთავი-2)
ვლადიმერ ბორცვაძე: „ - ვინაიდან ჩვენ საქმის მასალებით დადასტურებული გვქონდა, რომ ხდებოდა ნარკოტიკული საშუალებების გასაღება როგორც ბასიანში შიგნით, კლუბის ტერიტორიაზე, ასევე კლუბის გარეთ, არსებობდა ვარაუდი, რომ შესაძლოა ნარკოტიკული საშუალებები იქ მყოფ პირებს, ვინც გასართობად იყვნენ მოსულები და შესაძლებელია ჰქონოდათ, ავუხსენით, რომ თუ მათ ჰქონდათ ნარკოტიკული საშუალებები დაეტოვებინათ კლუბის ტერიტორიაზე და გამოვიყენებდით კანონით გათვალისწინებულ ყველა შეღავათს, კერძოდ, გავათავისუფლებდით სისხლის სამართლის პასუხისმგებლობისაგან... საერთო ჯამში ორივე კლუბიდან ჩვენ ამოვიღეთ 34 ლოკაციიდან, გარეგნულ ნიშნებზე ვამახვილებ ყურადღებას, სხვადასხვა ნივთიერებები სავარაუდოდ. ზოგი იყო სუბსტანციის სახით, ზოგი აბის სახით და ა.შ. ამიტომ, მათი ოდენობის და ქიმიური შემადგენლობის შესახებ აუცილებელია დაველოდოთ ექსპერტიზის დასკვნას, რომელიც პასუხებს გასცემს თუ რა ნივთიერებებია ესენი... ჩვენთვის პირადად, სამართალდამცავი ორგანოს წარმომადგენლისთვის პირადად არავის გადმოუცია, რომ აგერ მე მაქვს ნარკოტიკული საშუალება და გაძლევთ, როგორც სამართალდამცავი ორგანოს წარმომადგენლებს, ეს გარკვეულწილად ლატენტური მოქმედება იყო. მათ კლუბის ტერიტორიაზე სხვადასხვა ლოკაციაზე დატოვეს. შესაძლებელია რამოდენიმე დატოვებული ნივთიერება არ იყოს იმ დროს იქ მყოფი ადამიანის მიერ, შესაძლებელია ეს მანამდე სხვას ქონოდა დატოვებული... ალბათ გარკვეული პერიოდის შემდგომ ჩვენ გავასაჯაროებთ ამ ნარკოტიკების ლოკაციების შესახებ ინფორმაციასაც და გახდება ეს თქვენთვის ცნობილი.“    

ბორცვაძე გამორიცხავს ვერსიას, რომ კლუბებში სპეცოპერაციის დროს ნარკოტიკული ნივთიერებები სამართალდამცველებმა შეგნებულად დატოვეს. 

ვლადიმერ ბორცვაძე: „ - მე პირადად ვესწრებოდი ამ საგამოძიებო მოქმედებას, რა თქმა უნდა ყველა მოქმედებისთვის დეტალურად თვალი არ მიდევნებია, ცალსახად შემიძლია ვთქვა, რომ ეს სინამდვილეს არ შეესაბამება, მაგრამ ჩვენ ამ ადამიანს დავკითხავთ მოწმის სახით და მის ვერსიასაც გადავამოწმებთ. თუ დადასტურდება, რომ რეალურად ასე მოხდა, ამას შესაბამისი რეაგირება მოჰყვება. თუ დადასტურდა, რომ მსგავს ფაქტს ადგილი არ ჰქონია, გამოდის, რომ ეს ადამიანი ცრუ ინფორმაციას ავრცელებს და ამასაც შესაძლებელია მოჰყვეს შესაბამისი რეაგირება.“ 

ღამის კლუბ გალერის ხელმძღვანელების ინტერესების დამცველი სპეცოპერაციის დროს ჩხრეკას ესწრებოდა. ადვოკატი გამორიცხავს, რომ კლუბში საეჭვო ნივთიერება 14 ადგილიდან ამოიღეს. ის დარწმუნებულია, რომ გამოძიებამ რამის კლუბში მხოლოდ 2 ღერი სიგარეტი იპოვა. 

ხათუნა ხურცილავა: „ - 14 ლოკაციიდან ნამდვილად არ ამოუღიათ არანაირი ნარკოტიკი, ჯერ აღნიშნულს ექსპერტიზა დაადგენს, თუნდაც ორი ადგილიდან იყოს ამოღებული, სანამ ექსპერტიზა არ ისმჯელებს რა ნივთიერება იყო ამოღებული და საერთოდ მოხდა თუ არა ამოღება, მანამდე მე აღნიშნულზე განცხადებას ვერ გავაკეთებ... არ ყოფილა ნამდვილად, ვადასტურებ. მე ვთვლი, რომ ორი ლოკაციიდან ამოიღეს სიგარეტი და შიგნით რა იყო ექსპერტიზა დაადგენს. ველოდებით გამოძიების შედეგებს“. 

ჯერჯერობით უცნობია, როდის გააგრძელებენ ფუნქციონირებას პოპულარული კლუბები „ბასიანი“ და „გალერი“

კლუბები ამ დრომდე დაკეტილია. მსოფლიოში ცნობილი დიჯეები და პროდუსერები კი ბასიანის მხარდამჭერ გზავნილებს ავრცელებენ. 

ტატო გეთია: „ - ამ ეტაპისთვის მიმდინარეობს კვლავ საგამოძიებო სამუშაოები, თუმცა მათივე თქმით, ეს არ იქნება რაღაც ძალიან დიდი ვადები, თვეები და ასე შემდეგ, უფრო დღეებსა თუ კვირებზეა საუბარი, ქალბატონი მეზვრიშვილის განცხადებამ მე ძალიან ბევრი კითხვა გამიჩინა, თუ რატომ არის ამდენი ხანი დალუქული კლუბი, ვინაიდან აქამდე ჩვენ არაერთხელ კონკრეტლად მინისტრისგან გქვონდა გაცხადებული, რომ მათ აქვთ დაზუსტებული ინფორმაცია და ამ კუთხით გამოძიება ნამდვილად დასრულებულია, რომ ბასიანის დახურვით არცერთი დამფუძნებელი არანაირი ნარკორეალიზაციაში ჩართული არ არის, თუმცა გუშინ ქალბატონმა მეზვრიშვილმა განაცხადა ჩვენი შევხედრის შემდგომ, რომ თურმე, ამაზე გამოძიებები არ დასრულებულა, ეს ძალიან სახიფათო განცხადებაა, თუმცა მე ასე თუ ისე ამ მომენტისთვის მაინც მწამს, რომ მინისტრის სიტყვები უფრო ვალიდურია, ვიდრე ქალბატონი მეზვრიშვილის. მე ხალხს მოვუწოდებ ამ ეტაპისთვის, რომ მაქსიმალურად შეძლებისდაგვარად შევინარჩუნოთ სიმშვიდე, ერთიანობა და დაველოდოთ მოვლენებს. მე კიდევ ერთხელ ვაცხადებ, რომ აქციები არ მორჩენილა, ეს არის უბრალოდ დაპაუზებულ რეჟიმში.“ 

ზვიად გელბახიანი: „ -ჩვენ ვჩხრეკთ ყველა ადამიანს, რომელიც კლუბში შემოდის, მაქსიმალურად ვცდილობთ არც დანა, არც რამე ცივი იარაღი  არ შემოიტანონ და ამას ვაკეთებთ დღემდე ზედმიწევნით. ბუნებრივია კითხვებს ბადებს საიდან აღმოჩნდა, ჯერ არ ვიცით დაზუსტებით რამდენი ნარკოტიკია ამორებული და რა ლოკაციიდან, როგორც კი გავიგებთ დეტალებს, დავსვავთ შესაბამისად საიდან აღმოჩნდა, ვინ შეიტანა. მაშინ, როდეასც შსს ადასურებს, რომ მენეჯმენტი ამაში გარეული არ არის, საიდან მოხვდა ეს ნარკოტიკი იქ და მაშინ, როდესაც ჩვენ ყველა ადამიანს ზედმიწევნით ვჩხრეკთ.“ 

პოლიციის სამმართველოში კლუბ „გალერის“ დამფუძნებელი ალექსანდრე ანთაძე 21 საათისთვის მივიდა
ის გამოკითხვაზე დაიბარეს. ანთაძემ მედიასთან ურთიერთობა არ ისურვა, ალექსანდრე ანთაძე ადვოკატტთან ერთად მივიდა სამმართველოში, კომენტარი არც ადვოკატს გაუკეთებია.
კლუბის წარმომადგენლები სპეცოპერაციის ღამის შემდეგ აღარ თუმცა 12 მაისს ჩატარებული საგამოძიებო მოქმედებების შემდეგ ითქვა, რომ ერთ-ერთ დაკავებულს შორის იყო ამ კლუბის დაცვის თანამშრომელი, რომელსაც ნარკოტიკული საშუალება ამოუღეს. ბასიანსა და გალერიში ჩატარებული სპეცოპერაციის შედეგად შსს-მ 8 ნარკორეალიზატორი დააკავა, რომელთა სასამართლო პროცესი უკვე შედგა და რვავე მათგანი პატიმრობაში იმყოფება. ორივე კლუბი ამ დრომდე დახურულია და მატი შემდგომი ფუნქციონირების საკითხი კვლავ გასარკვევია.
„თეთრი ხმაურის მოძრაობის“ კონტრაქციაზე დაკავებული „ქართული მარშის“ მხარდამჭერების საქმეზე სასამართლომ იმსჯელა
მოსამართლემ გიორგი გაბედავას საკითხზეც იმსჯელა და ის 450 ლარით დააჯარიმა. აქციის 10 მონაწილე მოსამართლე ნინო ჭალიძემ 400 ლარით დააჯარიმა, ორი მონაწილე 250 ლარით, სამი მონაწილე კი 300 ლარით. აქციის ერთ-ერთი მონაწილე კი მოსამართლემ სიტყვიერად გააფრთხილა. თავდაპირველად ისინი ხელწერილის საფუძველზე გაათავისუფლეს.

შინაგან საქმეთა სამინისტრო დაკავებულებს ადმინისტრაციულ სამართალდარღვევათა კოდექსის 173-ე და 166-ე მუხლებს ედავებოდა, რაც წვრილმან ხულიგნობას, სამართალდამცველთა მიმართ წინააღმდეგობის გაწევასა და დაუმორჩილებლობას გულისხმობს.

17 მაისს შინაგან საქმეთა სამინისტრო საგანგებო რეჟიმში იმუშავებს
განცხადება მინისტრის მოადგილემ გააკეთა. 17 მაისს საქართველოში ოჯახის სიწმინდის დღე აღინიშნება, 17 მაისი ასევე ჰომოფობიასთან და ტრანსფობიასთან ბრძოლის საერთაშორისო დღეა. დედაქალაქში  რამდენიმე სხვადასხვა აქციაა დაგეგმილი. მათ შორისაა: საპატრიარქოს, ქართული მარშისა და ულტრარადიკალური მოძრაობის ღონისძიებები. "თანასწორობის მოძრაობის" ოფისში, სადაც 17 მაისის ღონისძებებს  გეგმავდნენ, სიტუაცია რამდენჯერმე უკიდურესად დაიძაბა. ნინოშვილის ქჩაძე პოლიციაც კი გამოიძახეს. წინასწარი განცხადებით, მათი აქცია 17 მაისს მთავრობის კანცელარიასთან უნდა გამართულიყო საღამოს. 
ნათია მეზვრიშვილი ამბობს, რომ აქციის ორგანიზატორებთან შეხვედრა უკვე შედგა.

ნათია მეზვრიშვილი:  „ - იქ, სადაც გაიმართება ღონისძიება, აქციის მონაწილეების სადაც შეიკრიბებიან და ჩვენ ამაზე უკვე წინასწარ შევხვდი, მოლაპარაკებები უკვე გავმართეთ, მაქსიმალურად, პოლიციის მხრიდან, მათი დაცულობა იქნა უზრუნველყოფილი“.

ლონდა თოლორაია: „ - შეთანხმდა როგორც შეხვედრის ადგილი, ასევე დრო და უსაფრთხოების თვალსაზრისით გასატარებელი ღონისძიებები. 2018 წლის 17 მაისს შსს დაიცავს აქციაში მონაწილე ყველა პირის გამოხატვის თავისუფლებას... შსს პოლიტიკა სიძულვილის მოტივით დანაშაულის ჩამდენი პირების მიმართ არის მკაცრი, რაც უპირველეს ყოვლისა, ნებისმიერი ფორმის დისკრიმინაციის აღმოფხვრასა და თითოეული ფიზიკური და იურიდიული პირისათვის საქართველოს კანონმდებლობით დადგენილი უფლებებით თანასწორად სარგებლობის უზრუნველყოფის მიზანს ემსახურება. 2018 წელს სიძულვილის მოტივით ჩადენილი დანაშაულების ბრალდებით, შსს მიერ დაკავებულ იქნა 53 პირი. 2018 წლის მონაცემები მიუთითებს იმ ფაქტზე, რომ გამომძიებელთა ცნობიერება სიძულვილით მოტივირებულ დანაშაულებზე გაიზარდა და დაიხვეწა გამოძიების პროცესში მოტივის იდენტიფიცირების ტექნიკა.“ 

იმ შემთხვევაში თუ ლგბტ აქტივისტები მთავრობის ადმინისტრაციასთან შეიკრიბებიან, შესაძლოა, იქვე კონტრაქციებიც მოეწყოს. საამისოდ უკვე ემზადებიან რადიკალური მოძრაობის წევრებიც.  

გიორგი ჭელიძე: „ - იმ მრავალი ათასი კაციდან ვინ რას გააკეთებს, ამაზე პასუხისმგებლობას ვერ ავიღებ. კონტრაქციის უფლება გვაქვს ჩვენ. ჩვენ შეგვიძლია კანცელარიასთან მივიდეთ და ალტერნატიული აზრი დავაფიქსიროთ, რომ მაგალითად იქ მიმდინარეობს სექსუალური უმცირესობების პროპაგანდა. თუ ჩემზე აგრესია იქნება, აგრესიის შემთხვევაში მე თავს დავიცავ“.
დავით სუბელიანი: „ - ამ 17 მაისს წინ უძღოდა ეს ვიქენდი, როდესაც ტემპერატურამ აიწია, ადუღდა და გაჩნდა მოსაზრება - თუ ვიქნებით ქუჩაში, შეიძლება იყოს სისხლისღვრა. იმიტომ, რომ შსს-მ გვითხრა: მე თქვენ ეფექტურად  ვერ გიცავთ. რაღაც მომენტში მე მიწევს ან ერთი მხარის დარბევა ან  მეორე მხარის დარბევა და ეს ადებს ძალიან დიდ პასუხისმგებლობას თითოეულ ჩვენგანს. მე პირადად ვფიქრობ, რომ არის მიზანმიმართული ან შექმნილი მდგომარეობის ძალიან კარგად გამოყენებასთან გვაქვს საქმე ხელისუფლების  მიერ. ნებისმიერ შემთხვევაში, არ აქვს ამას მნიშვნელობა მიზანმიმართულია თუ არამიზანმიმართული, ჩვენ გვმართებს ყველას, ვისაც გვაქვს საპროტესტო ენა, ვისაც გაგვაჩნია  აქციების პოტენციალი, ვინც ვატარებთ აქციებს, რომ შეიცვალოს ქვეყანაში რაღაცა, ჩვენ ყველას გვმართებს რომ დავფიქრდეთ. იმიტომ, რომ ეს არის ერთიანი გასაჭირი.“

შიდა კონსულტაციები მიმდინარებდა  ქართული მარშის ოფისშიც.   კონსულტაციების დასრულების შემდეგ მარშის წევრებმა განაცხადეს, რომ ისინი კონტრაქციის გამართავს არ აპირებენ იმ შემთხვევაში, თუ ლგბტ საკითხებზე მომუშავე არასამთავრობო ორგანიზაციებიც  არ გამართავენ აქციას. იმ შემთხვევაში თუ ლგბტ საკითხებზე მომუშავე არასამთავრობოები აქცის გამართავენ, ქართული მარშის წერვები აპირებენ რომ 4 საათზე რუსთაველის გამზირზე შეიკრიბონ.  

სანდრო ბრეგაძე: „ - საკმაოდ ბერი ადამიანი აპირებს ხვალ მოსვლას და თავის პროტესტის დაფიქსირებას, ამიტომ არ არის  საჭირო სიტუაციის ექსკალაცია. მე ვფიქრობ, რომ იმ  არასამთავრობოებმა, იმ  თემის წარმომადგენლებმა, ჰომოსექსუალებმა, უმცირესობების წარმომადგენლებმა უნდა გაითვალისწინონ ეს და უმჯობესი იქნება, რომ  არც მათ ჩაატარონ აქცია და ამ შემთხვევაში  არც ქართული მარში არ ჩაატარებს თავის აქციას“.  

დღის ბოლოს გაირკვა, რომ ქართული მარში და თანასწორობის მოძრაობა აქციებს არ ჩაატარებენ.
17 მაისისათვის რეგიონებიდან ათასობით მორწმუნე ორგანიზებულად უნდა ჩამოვიდეს
საპატრიარქო შესაძლო დაპირისპირებებს ემიჯნება, თუმცა კონტრაქციების წინააღმდეგები არ არიან.
ოჯახის სიწმინდის დრესთან დაკავშირებით საპატრიარქოს ღონისძიებები 10 საათიდან დაიწყება. ამ დროს ფილარმონიასთან დალოცვილი გვარები შეიკრიბებიან. იქვე, ვარდების მოედანზე მივა დანარჩენი მრევლი. აწყურის ღვთისმშობლისა და სიდონიას ხატებით ისინი უკვე ქაშუეთისკენ დაიძვრებიან, მოგვიანებით კი მათ სამებაში პატრიარქი დალოცავს. 

მამა შალვა კეკელია: „ - ადამიანს უფლება აქვს თუნდაც კონტრაქციაზე დადგეს და გამოხატოს თავისი პოზიცია მეორე მხარს, რომ მე აი ამას ვაპროტესტებ. ყველას აქვს ამის უფლება და ამას არავინ არ უკრძალავს ადამიანს. მე რაღაცა თუ არ მომწონს, დავდგე მეორე მხარეს და ვთქვა,  რომ მე არ მომწონს ეს და ვიდგე და ჩემი პროტესტი გამოვხატო, ამის უფლება ყველას აქვს და ამის უფლებას შენ ვერავის ვერ წაართმევ... ოჯახის სიმტკიცე და ოჯახისადმი დამოკიდებულება, ეს ძალიან მნიშვნელოვანია სახელმწიფოსათვის. პატრიარქმა ამიტომაც გადაწყვიტა, რომ ეს ოჯახის დღედ დაწესებულიყო, რომ ადამიანებმა გააცნობიერონ თუ რა არის მათთვის ოჯახი. ჩვენ ვხედავთ რამდენი ძალადობაა, რამდენად მძიმე მდგომარეობაშია ჩვენი ერი, თუნდაც ოჯახთან დაკავშირებით და ამ ყველაფრის პროპაგანდა მოხდეს, რომ ოჯახი უმთავრესია ადამიანისთვის.“ 

„ფრიდომ ჰაუსმა“ ტელეკომპანია „იმედთან“ დაკავშირებით დაშვებული შეცდომები აღიარა და ჩაასწორა 
საერთაშორისო არასამთავრობო ორგანიზაციამ „ფრიდომ ჰაუსმა“ გარდამავალ ეტაპზე მყოფი ქვეყნების შესახებ 2017 ანგარიშში ტელეკომპანია „იმედთან“ დაკავშირებით დაშვებული შეცდომები აღიარა და ჩაასწორა.  ორგანიზაციამ დოკუმენტში შესწორება 14 მაისს შეიტანა. მასში აღნიშნულია: „აღნიშნული ანგარიშის წინა ვერსიაში არასწორად იყო ნათქვამი, რომ „ქართული ოცნების“ მთავრობამ ტელეკომპანია „იმედზე“ მფლობელობა დაუბრუნა გარდაცვლილი ბიზნესმენის ბადრი პატარკაციშვილის ოჯახს. ოჯახს სამაუწყებლო კომპანიაზე კონტროლი დაუბრუნა „ერთიანმა ნაციონალურმა მოძრაობამ“ მას შემდეგ, რაც 2012 წლის არჩევნებში „ერთიანი ნაციონალური მოძრაობა“ „ქართულმა ოცნებამ“ დაამარცხა. ამას გარდა, ამავე ანგარიშის თავდაპირველ ვერსიაში არასწორად იყო მითითებული, რომ ტელეკომპანია „იმედის“, ტელეკომპანია „მაესტროს“ და “ჯი-დი-ეს“-ის გაერთიანება „შერწყმა“ იყო, სინამდვილეში ეს გაერთიანება ორი ტრანზაქციის შედეგი იყო“, – აღნიშნულია “ფრიდომ ჰაუსის” ანგარიშის შესწორებაში, რომელიც ანგარიშს ერთვის. 

მანამდე ორგანიზაციამ ანგარიშში საზოგადოებრივ მაუწყებელთან დაშვებული შეცდომაც აღიარა.
19 აპრილს ვაშინგტონში გამართულ პრესკონფერენციაზე ანგარიშის ავტორი აცხადებდა, რომ ორგანიზაცია უზუსტობების მიუხედავად, საქართველოსთან მიმართებაში ტექსტის გადახედვას არ აპირებდა, მათ შორის არც მედიის ნაწილში.

“ფრიდომ ჰაუსის” ანგარიშის შესწორება უმრავლესობასა და ოპოზიციაში შეაფასეს 

პარლამენტის თავმჯდომარის თქმით, დაშვებული უზუსტობები არა თავად ორგანიზაციის, არამედ იმ მიკერძოებული სუბიექტების ბრალია, რომლებიც არასწორ ინფორმაციას აწვდიდნენ "Freedom House"-ს. ამაში პარლამენტის თავმჯდომარემ საქართველოს პრეზიდენტიც დაადანაშაულა. 

ირაკლი კობახიძე: „ - ეს არის იმ მიკერძოებული ორგანიზაციების, მიკერძოებული სუბიექტების ბრალი, რომლებიც აწვდიან არასწორ ინფორმაციას "Freedom House"-ს, ეს არის მთელი რიგი არასამთავრობო ორგანიზაციები საქართველოში, ეს არის მათ შორის საქართველოს პრეზიდენტი, რომლიც ინფორმაციასაც ეფუძნებოდა "Freedom House"-ის ანგარიში. სამწუხაროდ, ამ მიკერძოებული ინფორმაციის საფუძველზე ჩამოყალიბდა არასწორი დასკვნა მთელი რიგი ხარვეზებით, ფაქტობვრივი უზუსტობებით და ძალიან კარგია, რომ ეს უზუსტობები სწორდება, ძალიან კარგია, რომ ყურადღება გამახვილდა ამ ყველაფერზე და ეს ყველაფერი მიუთითებს კიდევ ერთხელ იმაზე, რომ სწორი იყო ჩვენი მხრიდან ამ ანგარიშის გაკრიტიკება და ამ უზუსტობებზე და შეცდომებზე მითითება.“

თამარ ჩუგოშვილი: „ - ფრიდომ ჰაუსი საკმაოდ ავტორიტეტის მქონე ორგანიზაციაა და მე ვფიქრობ, რომ უმეტესწილად, ძალიან კომპეტენტურად მუშაობენ. თუმცა ფაქტია, რომ ჩვენთან მიმართებით ფაქტობრივი უზუსტობები იყო, შეცდომები იყო აგნარიშში, ეს შესწორებაც ამას ადასტურებს და უბრალოდ იმედს გამოვთქვამთ, რომ მომავალში მსგავსი შეცდომები თვითონ დასკნის არასწორობას ან უზუსტობას აღარ შეუწყობს ხელს“. 

სოფო ქაცარავა: „ - ძალიან მნიშვნელოვანია და სწორია, რომ ეს ინფორმაცია გასწორდა, რადგან ძალიან მნიშვნელოვანია, რომ ობიექტურად იქნას ასახული ინფორმაცია ისეთ ანგარიშებში, როგორიც არის ფრიდომ ჰაუსის ანგარიში. ზოგადად მედიათავისუფლებას და მედიასთან დაკავშირებულ საკითხებს რაც შეეხება, ჩემი პოზიცია არის ის და ასევე ობიექტურად უნდა იქნას ეს ყველაფერი ასახული, რომ არის შეუდარებელი პროგრესი, როდესაც ვსაუბრობთ მედიათავისუფლებაზე და სიტყვის თავისუფლებაზე და კარგია, რომ ეს ყველაფერი ისახება და სწორდება ისეთ ანგარისებში, როგორც უკვე გითხარით, როგორიც არის ფრიდომ ჰაუსი.“ 

მამუკა მდინარაძე: „ - ანგარიში ეყრდნობოდა აბსოლუტურად სუბიექტურ ტენდენციურ არასამთავრობოების და ენმ-ს ინფორმაციებს და ამით დღეს დასტურდება, რომ ასეთ ავტორიტეტულ არასამთავრობო ორგანიზაციას უწევს გზადაგზა ბოდიშების ხდა, შეცდომების აღიარება და ჩვენ ვიყავით ძალიან ადეკვატურები, როდესაც ვაკრიტიკებდით ამ ორგანიზაციის აბსოლუტურად ტენდენციურ დასკვნას“. 

მამუკა მდინარაძე („ქრონიკა“, 17:00): „ - არასამთავრობო ორგანიზაციების ის ნაწილი, რომელიც მაქსიმალური ტენდენციურობით გამოირჩევა, ამ ბოლო დროს გადავიდნენ სხვა მეთოდებზე. ადრე თუ ისინი და რამდენიმე შეიძლება მედიასაშუალებაც, რამდენიმე კრიტიკული ვთქვათ ოპოზიციური პარტიაც, ადრე თუ ისინი ფაქტებს ამახინჯებდნენ, ახლა გადავიდნენ სხვა მეთოდზე, ისინი უბრალოდ ფაქტებს იგონებენ, რომელიც ბუნებაში არ არსებობს და შემდეგ, ამაზე აფუძნებენ კრიტიკას და რაზეა საერთოდ საუბარი, როდესაც ჩვენ ვნახეთ ფაქტები არა დამახინჯებული, არამედ მოგონილი და პირდაპირ ტყუილი. ეს იყო სწორედ ჩვენი კრიტიკის საფუძველი“

არჩილ თალაკვაძე: „ - ორგანიზაციას პრაქტიკულად მესამედ უხდება თავისი ანგარიშის გამო ბოდიშის მოხდა, შეცდომის შესწორება. იმედი მაქვს, რომ მომავალში, როდესაც "Freedom House" ახალ ანგარიშს მოამზადებს, აღარ დაეყრდნობა ენმ-ს და მასთან აფილირებული პირების მიერ მიწოდებულ ინფორმაციას. გამოიყენებს უფრო ობიექტურ წყაროებს.“ 

ოპოზიციაში ამბობენ, რომ მხოლოდ ტექნიკური ცვლილება განხორციელდა.
სალომე სამადაშვილი: „ - ის, რომ საერთაშორისო ორგანიზაციების ანგარიშებში ჩასწორებები ხდება მას შემდეგაც, როდესაც ისინი ქვეყნდება, ეს არ არის არანორმალური მოვლენა. მე არ ვფიქრობ, რომ ეს შინაარსობრივი სახის ჩასწორება იყოს, ვფიქრობ ეს არის ტექნიკური დეტალების გასწორება. 
ირაკლი აბესაძე: „ - თუ კონკრეტული შინაარსობრივი უზუსტობა იყო, ის აუცილებლად უნდა გასწორდეს. მაგრამ არაფერს არ ცვლის ზოგადად მედია გარემოს შეფასებასთან მიმართებაში, როდესაც ჩვენ ვსაუბრობთ ცალკეულ მედიასაშუალებებზე სახელმწიფოს მხრიდან ძალადობრივ შეტევაზე... დასკვნა, რომ საქართველოში მედიაგარემო არის მძიმე და ხელისუფლებას აქვს ცდუნება და კონკრეტული მცდელობები იმისათვის, რომ შეზღუდოს ცალკეული ჟურნალისტები, ან ცალკეული მედიასაშუალებები, ჩაერიოს მათს სარედაქციო პოლიტიკაში, ეს რა თქმა უნდა, არის ასე და არანაირი კონკრტული ჩასწორება ამ კონკრეტულ შემთხვევასთან დაკავშირებით, არასწორი ინფორმაციის გასწორება არ შეიძლება გვაძლევდეს საფუძველს, ვიფიქროთ, რომ საბოლოო დასკვნა, რომელსაც აკეთებს ფრიდომ ჰაუსი, თუ სხვა ავტორიტეტული საერთაშორისო თუ ადგილობრივი ორგანიზაციები მძიმე მედიაგარემოს შესახებ, დგებოდეს ეჭვქვეშ“.
მამუკა არეშიძე მიიჩნევს, რომ ანგარიშის ავტორებმა ან არ იცოდნენ რა საკითხზე მუშაობდნენ, ან თანხის სანაცვლოდ შეგნებულად იცრუეს 

არეშიძე აცხადებს, რომ ახლა შესწორებას მნიშვნელობა აღარ აქვს, რადგან ეს საზოგადოებისთვის რთული აღსაქმელი იქნება. 

მამუკა არეშიძე: „ - ან ამ დოკუმენტის საბოლოო შემქმნელებს წარმოდგენა არ ქონდათ რაზე მუშაობდნენ და  აბსოლიტურად დაეყრდნენ ადგილობრივი არასამთავრობოების მიერ გაგზავნილ ტენდენციურ ინფორმაციას, ან შეგნებულად მოიტყუეს, რადგან ფული აიღეს. ამ ავტორიტეტულმა ორგანიზაციამ ამ დოკუმენტით, რომელიც შექმნა, პრაქტიკულად დისკრედიტაცია მოახდინა თავისი თავის.“ 

აგვისტოს ომის საქმეზე ბოლოს სხდომა საქართველოში რამდენიმე დღეში ჩატარდება
ამის შესახებ თეა წულუკიანმა მოლდოველ კოლეგასთან შეხვედრის შემდეგ განაცხადა, რომელიც თბილისში ოფიციალურ ვიზიტით იმყოფება. 
მინისტრის თქმით, პარტნიორი ქვეყანა რუსეთთან სახელმწიფოთაშორისი სამართლებრივი დავების მიმართულებით უკვე ფლობს  გარკვეულ გამოცდილებას, რასაც ქართულ მხარეს გაიზიარებს. 

მოლდოვის იუსტიციის მინისტრის ვიზიტისას ხელი ორმხრივი თანამშრომლობის მემორანდუმს მოეწერა, რომელიც სამომავლოდ საჯარო სერვისების მართლმსაჯულების რეფორმის და საერთაშორისო ფორმატებში,  მათ შორის საერთაშორისო სასამართლოებში ერთმანეთის გამოცდილების გაზიარებას გულისხმობს. ვიქროია იფდოტი საქართველოს 18 მაისს დატოვებს. აგვისტოს ომზე ბოლო ღია სასამართლო  განხილვა სტრასბურგში 23 მაისს გაიმარტება.

თეა წულუკიანი: „ - მოლდოვას უკვე ჰქონდა წარსულში  რუსეთთან სახელმწიფოთაშორისი ტიპის დავები  სტრასბურგის სასამართლოში. ჩვენ სულ რამდენიმე დღეში გვექნება ბოლო სხდომა აგვისტოს ომის საქმეზე და აქაც სასაუბრო და ერთმანეთისთვის გასაზიარებელი ბევრია“.    
რუსი მოძღვარი თბილისში ჩამოდის მსახურებისათვის 

პატრიარქ კირილისა და სინოდის წევრების გადაწყვეტილებით, თბილისში მოძღვარი  ვლადიმერ ალექსანდროვი ჩამოდის. იოანე ღვთისმეტყველის სახელობის ტაძარში რუსეთის პატრიარქ კირილის წარმომადგენელი დეკანოზი მსახურებას სულ მალე დაიწყებს. გადაწყვეტილება 14 მაისს მიიღეს და უკვე ცნობილია, რომ  ალექსანდროვს საქართველოში რუსულენოვანი მრევლისთვის  საეკლესიო მსახურების გარდა რუსეთის საპატრიარქოს პოზიციების დაცვაც დაევალა. 

ლადო ნარსია: „ - არავითარი საფუძველი არ გაგვაჩნია დღეს, ნებისმიერი ამ ტიპის ინიციატივას შევხედოთ ჩვენ პოზიტიური მოლოდინით. მიმაჩნია, რომ ამ შემთხვევაშიც რუსეთის ეკლესია საკუთარ პოზიციებს კიდევ ერთხელ იმაგრებს იმისთვის, რომ მან ალტერნატიული შესაძლებლობები გააჩინოს სხვადასხვა მისიისთვის თუ ინტერესების განსახორციელებლად, რომელიც მას საქართველოსთან მიმართებაში გააჩნია“.

ლევან აბაშიძე: „ - არანაირი საფრთხე აქ არი არის, რუსულენოვანი მღვდლები არ გვყავს და რუსული ეკლესია პატრიარქთან შეთანხმებით აგზავნის ერთ მღვდელს, რომელიც იქნება თბილისში და რუსულენოვან მრევლს  მოემსახურება“. 
მამა მიქაელ ბოტკოველი: „ - ასეთი პრაქტიკა სულ არსებობს ჩვენს ეკლესიებს შორის და რატომ გახდა ახლა ეს თეოლოგების განსჯის საგანი, ვერ გავიგე და საერთოდ ვერ ვხედავ რისი თქმა უნდათ ამით. რა არის აქ უცხო, არ მესმის. წარმომადგენელი რას ნიშნავს, ის იქნება ქართულ ტაძარში, რიგით მღვდელმსახურად, ისე, როგორც ჩვენი წარმომადგენელი არის ქართულ ეკლესიაში, მაგრამ წინამძღვარი არ გახლავთ ის, რიგითი მღვდელმსახურია.“
მიხეილ ჯანელიძე ყაზახ კოლეგას, კაირატ აბდრახმანოვს შეხვდა
მინისტრებმა მეტი თანამშრომლობისთვის მზადყოფნა გამოთქვეს. ხაზი გაესვა სატრანსპორტო, სავაჭრო და ტურიზმის სფეროში თანამშრომლობას. მიხეილ ჯანელიძემ აღნიშნა, რომ ვიზიტორთა რაოდენობა ყაზახეთიდან საქართველოში თითქმის ყოველ წელს ორმაგდება. შეხვედრის დასრულებისას მინისტრებმა ხელი მოაწერეს 2018-2019 წლების თანამშრომლობის პროგრამას. ყაზახეთში ოფიციალური ვიზიტის ფარგლებში ჯანელიძემ შეხვედრა გამართა ყაზახეთის რესპუბლიკის პრემიერ-მინისტრთანაც.

მიხეილ ჯანელიძე: „ - ჩვენი ქვეყნების ეკონომიკურ-სავაჭრო ურთიერთობებში დადებითი ტენდენციაა. ჩვენი მონაცემებით, ყაზახეთში საქართველოდან ექსპორტი 90%-ით გაიზარდა. ეს ორმხრივი ურთიერთობებისთვის ძალიან მნიშვნელოვანია. გაუმჯობესება შეიმჩნევა სატრანსპორტო სექტორშიც“. 

კავკასიისა და ცენტრალური აზიის ქვეყნებში პრობლემური სესხების ყველაზე დაბალი წილი საქართველოშია
ინფორმაციას საერთაშორისო სავალუტო ფონდი ავრცელებს. ამის მიუხედავად, საერთაშორისო ორგანიზაციაში მიაჩნიათ, რომ ახალი რეგულაციები, რომელიც სესხების გაცემას ზღუდავს, ქვეყნისთვის სასარგებლოა და სამომავლო რისკებს ამცირებს. მთავრობისა და ეროვნული ბანკის ნაბიჯებს დადებითად აფასებენ ევროპის რეკონსტრუქციისა და განვითარების ბანკშიც. ამბობენ, რომ საქართველოში საბანკო სექტორი ჯანსაღია და შედარებით დაბალია ვადაგადაცილებული სესხების მოცულობა. ახალი შეზღუდვები კი ამცირებს პოტენციურ საფრთხეებს, რომელიც შეიძლება შეიქმნას საფინანსო სექტორში. ამასთან სავალუტო ფონდში ამბობენ რომ შეზღუდვებს მოკლევადაში გავლენა ექნება ეკონომიკაზე, ექნება და ეს იქნება ნეგატიური გავლენა. 

ფრანსუა პეშო: „ - ვფიქრობთ, რომ  ეს სწორი მიმართულებით გადადგმული ნაბიჯია. გვესმის, რომ ამ პოლიტიკასთან დაკავშირებით არსებობს გაკრვეული წუხილი.  მოვუწოდებთ დაინტერესებულ მხარეებს კონსტრუქციული დიალოგისკენ, რომელიც უკეთეს ბალანსამდე მიგვიყვანს. რაც შეხება გავლენას ეკონომიკაზე, მოკლევადიან პერიოდში გავლენა იქნება, მათ შორის მოთხოვნის შემცირების კუთხით, თუმცა საბოლოოდ მომავალში უფრო მდგრადი განვითარება შეიძლება მივიღო. ასევე თუ ვნახავთ სტატისტიკას, საინტერესოა, რომ ვადაგადცილებული სესხების უმეტესობა, სწორედ იმ მოქალაქეებზე მოდის, რომელთა სესხებიც შედარებით მცირე ზომის არის,  2500 ლარამდე.“ 

ბრუნო ბალვანერა: „ - საქართველოში ძლიერი და ჯანსაღი საბანკო სექტორია. ძალიან კარგია კაპიტალიზაციის დონე. ვადაგდაცილებული სესხების წილი კი დაბალია. ზედამხვედველობაც საქართველოში ერთ-ერთი საუკეთესოა, თუმცა სამომხმარებლო სესხების მოცულობა იზრდება, მომავალში პოტენციური პრობლემების თავიდან ასცილებლად ძალიან გონივრულია, ჩემი აზრით ზომები, რომლებიც პასუხისმგებლიან დაკრედიტებას გულსხმობს. ეს დაიცავს არ ამხოლოდ ბანკებს და მიკროსაფინანსო  ორგანიზაციებს არამედ მომხმარებლებსაც“. 

მამუკა ბახტაძე: „ - როდესაც ჩვენ ვსაუბრობთ, რომ სესხების დიდი ნაწილი არ არის ვადაგადაცილებული, ეს, რა თქმა უნდა, კარგია, მაგრამ ეს იმას არ ნიშნავს, რომ საქართველოში არ გვაქვს ჭარბვალიანობის რისკი. ჭარბვალიანობის რისკი საქართველოში გვაქვს. ამაზე საუბრობს ყველა საერთაშორისო ფინანსური ინსტიტუტი თავის დასკვნებში. მათ შორის, საერთაშორისო სავალუტო ფონდი.“ 

7 მაისს ბანკებისთვის უკვე შეიზღუდა სესხების გაცემა შემოსავლის დადასუტურების გარეშე  მსგავსი ცვლილება შესაძლოა ამოქმედდეს მიკროსაფინასო ორგანიზაციებისთვის და ონლაინ სესხების კომპანიებისთვისაც.  

თბილისში სამხრეთ კავკასიის უსაფრთხოების ფორუმს უმასპიძლეს
მომხსენებლები მსჯელობენ თემებზე: რუსეთი და მისგან მომდინარე საფრთხეები, ევროკავშირის უსაფრთხოებისა და თავდაცვის პოლიტიკა, ნატო და შავი ზღვის უსაფრთხოება, აღმოსავლეთ ევროპაში არსებული კრიზისები. ფორუმს  სიტყვით მიმართა საქართველოს თავდაცვის მინისტრმა.  სტუმრებს შორის არიან სამხრეთ კავკასიის რეგიონის, ევროპის, აშშ-ის, ირანისა და რუსეთის წარმომადგენლები. ფორუმი ორდღიანია. ლევან იზორიამ  შავი ზღვის რეგიონის უსაფრთხოების მნიშვნელობასა და საქართველოს როლზე ისაუბრა.

ლევან იზორია: „ - ჩვენ გვექნება დღეს შესაძლებლობა, რათა უფრო კონკრეტული ინფორმაცია მივაწოდოთ ჩვენს მისწრაფებებზე, რომ გავხდეთ ნატო-ს წევრი ქვეყანა, რას ვაკეთებთ, როგორც ასპირანტი ქვეყანა ამისთვის, რა კონკრტული რეფორმები განხორციელდა თავდაცვის უწყებაში.“ 

ეკა მეტრეველი: „ - განხილული იქნება ისეთი თემები, როგორიცაა ახლო აღმოსავლეთში მიმდინარე პროცესები, ევროპული უსაფრთხოება, ნატო და შავი ზრვის უსაფრთხოება, ახლოაღმოსავლეთი და რა თქმა უნდა, რუსეთი და რუსეთიდან მომდინარე ჰიბრიდული საფრთხეები“. 

ფელიქს ჰეტი: „ - საქართველოს შეუძლია ითამაშოს დიალოგის პლატფორმის როლი სამხრეთ კავკასიაში რეგიონული საკითხების განხილვის მიმართულებით. გვსურს, გამოვიყენოთ ეს ფლორუმი 360 გრადუსიანი ანალიზისთვის, რაც ეხება კავკასიის ირგვლივ არსებულ საკითხებს. ასევე მნიშნელოვანია, გლობალური ტენდენციები და მათი გავლენა სამხრეთ კავკასიაზე.“ 
თბილისის მერია 90-იან წლებში კოოპერატიული  ბინათმშენებლობებით დაზარალებულების  პრობლემის მოგვარებას იწყებს 

ამის შესახებ დედაქალაქის მერმა თბილისის მთავრობის სხდომაზე განაცხადა. კახა კალაძემ აღნიშნა, რომ ერთ-ერთი ყველაზე მნიშვნელოვანი საკითხი დედაქალაქში მცხოვრები 3 000-ზე მეტ ოჯახს ეხება. თბილისის მთავრობამ მუნიციპალიტეტის საკუთრებაში არსებული 16 ჰა მიწა შეარჩია, რომელზეც ინვესტორებმა კორპუსები უნდა ააშენონ. თბილისი მთავრობის გადაწყვეტილებით, 1-ელ ეტაპზე 800 ოჯახი იქნება დაკმაყოფილებული, 3 000 დაზარალებულიდან რიგითობა ოჯახის სოციალური სარეიტინგო ქულებით განისაზღვრება და 1-ელ ეტაპზე ბინებით დაკმაყოფილდებიან ის ოჯახები, რომლებსაც ყველაზე დაბალი ქულა აქვთ. მერის მოადგილის, ილია ელოშვილის განცხადებით, დედაქალაქის მთავრობა სისტემურ მიდგომაზე მუშაობს და 3-4 წელიწადში პრობლემა სრულად მოგვარდება. 

კახა კალაძე: „ - სამწუხარო გარემოება ასევე გახლავთ ის, რომ  მიწის ნაკვეთების დიდი ნაწილი, რომლებზეც ზემოთხსენებული ოჯახებისთვის საცხოვრებელი სახლების მშენებლობა უნდა განეხორციელებინა სახელმწიფოს, ენმ-ს მმართველობის პერიოდში პრივატიზირებული იქნა სხვადასხვა პირებზე, ადამიანები დაბერდნენ ლოდინში, თუ როდის მიიღებენ ბინებს. შესაბამისად, ჩვენ მივიღეთ გადაწყვეტილება, რომ ეს პრობლემა იქნეს მოგვარებული და მე ყველაფერს გავაკეტებ იმისთვის, რომჩემი მერობის პირობებში ეს პრობლემა ნმთლიანად დავამთავროთ“.  

ილია ელოშვილი: „ - გამოიყო 16 ჰა მიწა, ძირითადად საბურთალოზე და დიღომში. ამ მიწებზე გამოცხადდება ტენდერი, მიწა გადაცეცემა სიმბოლურ ფასად დეველოპერებს, ტენდერის საფუძველზე,  თუმცა ვალდებულით. გასნსაზღვრული იქნება მინიმალური რაოდენობა ბინების, მიწის ღირებულებიდან გამომდინარე, რომელიც უნდა  გადმოეცეს აუცილებლად მერიას, ხოლო გამარჯვებული იქნება ის დეველოპერი, რომელიც გადმოსცმეს ყველაზე მეტ რაოდენობას ასეთი სოციალური სახლებისა. 3-4 წლის პერიოდში ვაპირებთ, რომ მთლიანად ეს პრობლემა მოვუხსნათ ქალაქს“.
უმრავლესობაში აცხადებენ, რომ მერმა ისტორიული გადაწყვეტილება მიიღო.

არჩილ თალაკავაძე: „ - საკუთრების უფლება ქ არის ის ერთ-ერთი ის ფუნდამენტური უფლება, რომელიც ადამიანს და ასახელმწიფოს შორის ნდობა ეფუძნება. ვფიქრობ, კახა კალაძის ამ გადაწყვეტილებით აღდგება ნდობა დედაქალიქის მთავრობას, ხელისუფლებასა და უბრალოდ ადამინებს შორის.“ 

ირაკლი აბესაძე: „ - ადგილობრივი ხელისუფლებასში ყოფნის დროს უკვე დავიწყეთ პროექტი, რომელიც ადგილობრივი თვიმმართველობის საკუთრებაში არსებული მიწისნაკვეთები გადაეცა ასეულობით ოჯახს საკუთრებაში და ამით დაკმაყოფილდა დაზარალებულების მიმართ სახელმწიფოს ვალი. ამ პროექტის გაგრძელება, თუმცა დაგვიანებით, არის სწორი ნაბიჯი. მთავარია განვითარდეს სწორად.“ 

კახა კალაძე კავკასიის უნივერსიტეტის სტუდენტებს შეხვდა
კახა კალაძემ  დედაქალაქის გამოწვევებსა და პრიორიტეტებზე ისაუბრა და ახალგაზრდების კითხვებს უპასუხა. მერმა კავკასიის უნივერსიტეტის შენობაც დაათვალიერა. კავკასიის უნივერსიტეტმა 2017-2018 აკადემიური წელი ახალ კამპუსში დაიწყო, შენობა ისტორიულია და  აშენებულია 1909 წელს.1911-1924 წლებში აქ სომხური სასულიერო სემინარია ფუნქციონირებდა.
ოპოზიციამ კახა კალაძის ბრალდებებს უპასუხა

დედაქალაქის მერმა ყოფილი ხელისუფლება იმ მიწების უკიანონო გასხვისებაში დაანაშაულა, სადაც კოოპერატიული ბინათმშენებლობები უნდა დაწყებული. ოპოზიცია დედაქალაქის მერისგან კონკრეტულ მტკიცებულებებს მოითხოვს და კახა კალაძეს სიცრუეში ადანაშაულებს.

ზაალ უდუმაშვილი: „ - რაც შეეხება კახი კალაძის განცხადებას, მე უბრალოდ მინდა შდევახსენო თბილისის მერს, რომ წინა ხელისუფლების პერიოდში ასეულობით დაზარალებულს გადაეცა ქონება ვალის სანაცვლოდ. ბუნებრივია, ეს ძალიან რთული პროცესია და ყველას დაკმაყოფილება ამ პერიოდში ვერ მოხდებოდა და ეს უნდა გაგრძელდეს ეტაპობრივად. ახლა უბრალოდ მთავარი ამოცანა არის, რომ ეს პროცესი წარმიმართოს, რაც შეიძლება გამჭვირვალედ და უპირველეს ყოვლისა გათვალისწინებული იყოს დაზარალებულის ინტერესები და არა იმ სამშენებლო კომოპანიის ინტერესები, რომლებიც შენობებს ააშენებენ და კიდევ ერთი, აუცილებლად უნდა იყო ძალიან მაკცრად განსაზღვრული ის კრიტერიუმები, რითაც მოხდება ამ დაზხარალებულების დაკმაყოფილება. ეტაპობრივად ხდებოდა ყველა დაზარალებულის დაკმაყოფილება, თუმცა მათი სია საკამოდ დიდია და ვერ მოესწრებოდა ეს ყველაფერი.

დავით ჟღენტი: „ - იყო მითითებული, რომ რიგითობა მიენიჭება სოციალურად დაუცველი სტატუსის პირებს და სარეიტინგო ქულა იქნება მინიმალური და ჩვენ გვაქვს აქ ინფორმაცია ადამიანები, რომლებიც არ სარგებლობენ აღნისნული სტატუსით ის ადამიანებია რიან ინფორმირებული, რომ მათზე მოხდება შესაბამისი საცხოვრისი გადაცემა და რა თქმა უნდამ ძალიან მნიშვნელოვანია, რომ ქართული ოცნება ისევე, როგორც სხვა დაპირებებს ამ დაპირებასაც დაპირებად არ დატოვებს. ვინაიდან ჩვენ გვახსოვს ძალიან მნიშვნელოვანი დაპირებები. ჩვენ დავიბარეთ მერიიდან  ყველა იმ პასუხისმგებელ პირს, ვისაც ექნება კონკრეტული პასუხები ჩვენ კითხვებთან დაკავშირებით.“
ბიძინა ივანიშვილის ხეების ტრანსპორტირების გამო დაზარალებული ოჯახი დახმარებას ითხოვს (რუსთავი-2)
სიუჟეტის მიხედვით, „ქობულეთის მუნიციპალიტეტის სოფელ ხუცუბანში მცხოვრები ქამაშაძეების ახლადააშენებულ სახლს ბზარები გაუჩნდა. ასწლოვანი ევკალიპტების გადასატანად დროებითმა გზამ ბეტონის ფილებისგან სწორედ ამ სახლთან გაიარა. მძიმეწონიანი მანქანების გადაადგილების გამო კი სახლის ორივე სართულის კედელები დაბზარულია. ქამაშაძეების ოჯახის ინფორმაციით, მიმდებარე ტერიტორიიდან ათეულეობით ასწლოვანი ევკალიპტის გადატანა იგეგმება და შიშობენ, რომ ამის გამო სახლი კიდევ უფროდაზინდება.

ნანული ქამაშაძე: „ - ევკალიპტის გადაზიდვის გზისთვის არის გაკეთებული, თორემ მუდმივი გზა არ არის. ფილების დაყრის შედეგად გასკდა სახლი. კიდევ ხეებმა უნდა გაიაროს, ზოგჯერ მიწისძვრებია. შეიძლება რაღაცა ცუდი მოხდეს და ეს სახლი, რომ არ გარემონტდეს არავითარ შემთხვევაში არ შეიძლება.“
მირიან ქათამაძე: „ - არც ერთი კომპანია, არც ერთი სუბიექტი, რომელიც ახორციელებს კონკრეტული სახის სამუშაოებს ქობულეთის მუნიციპალიტეტის ტერიტორიაზე არცერთი არ გაურბის იმას, რომ, თუკი იმ შემთხვევაში დადგინდება, რომ ის მიზეზობრივი კაშირი, რომ თუკი კონკრეტული სახის ზარალი გამოწვეული არის კონკრეტული სახის სამუშაოების შესრულების შედეგად, ყველა სუბიექტი აცხადებს მზაობას იმის შესახებ, რომ აანაზღაურონ.“
რუსთავის საკრებულოს დელეგაცია თვითმფრინავიდან გამოაძევეს 
რუსთავის დელეგაცია, რომელიც ოფიციალური ვიზიტით ვარშავაში მიფრინავდა, თვითმფრინავიდან გამოაძევეს. მიზეზი კი, მათი არაფხიზელი მდგომარეობა გახდა. ავიაკომპანია "ლოტის" წარმომადგენლებმა გამგზავრების უფლება არ მისცეს რუსთავის საკრებულოს თავმჯდომარეს და მერიის თანამშრომლებს: რუსთავის საკრებულოს თავმჯდომარეს ლევან ონიანს, ამავე საკრებულოს წევრს გიგა ჯღარკავას და რუსთავის მერიის თანამშრომელს პაატა პაპელაშვილს. ისინი ამბობენ, რომ ბორტგამცილებელს ერთ-ერთის სახის ფერი არ მოეწონა. შემთხვევა 10 მაისს მოხდა.

პოლონურ ავიაკომპანიის წარმომადგენლები  საქართველოში კონფიდენციალურობის მოტივით,  მიზეზებზე არ საუბრობენ. ბორტის წარომადგენლების მიერ  მგზავრების თვითმფრინავიდან გაძევება ხდება იშვიათად, უკიდურეს შემთხვევაში, ისეთ გარემოებებში, როდესაც მგზავრებს საფრთხე ექმნებათ.

გიორგი ლიპარტელიანი: „ - ავიაკომპანია ყველანაირად ცდილობს, რომ აიცილოს მგზავრის მოხსნა რეისიდან და უარი განუცხადოს ფრენაზე იმის გამო, რომ ამის გამო ხდება რეისის დაგვიანება, როგორც წესია. გარდა იმისა, რომ სანამ მოხდება მგზავრის გამოყვანა თვითონ ბორტიდან, ასევე მგზავრის ბარგიც უნდა მოიხსნას აუცილებლად თვითმფრინავიდან და ბუნებრივია, ეს ყველაფერი უქმინის ავიაკომპანიას პრობლემას და დანარჩენ მგზავრებსაც. ამიტომ, რა თქმა უნდა, თუ არ არის უკვე კრიტიკული მიზეზი, ავიაკომპანია ყოველთვის ცდილობს, რომ თავიდან აიცილოს და მგზავრმა განაგრძოს ფრენა“.

რუსთავის საკრებულოს თავმჯდომარისათვის გაუგებარია, თუ რა გახდა 10 მაისს რუსთავის დელეგაციის ბორდიდან გამოძევების მიზეზი. ლევან ონიანი აცხადებს, რომ ისინი ახსნა-განმარტებას ითხოვენ პოლონური კომპანიისგან. ონიანი ადასტურებს, რომ თვითმფრინავში ასვლამდე რამდენიმე წუთით ადრე მათ 50 გრამი ვისკი დალიეს. 

ლევან ონიანი: „ - არავინ არ იყო ალკოჰოლური ზემოქმედების ქვეშ, პირდაპირ გიდასტურებთ. არავის არ ჰქონია დალეული. მითუმეტეს ადამიანი, რომელსაც აქვს ფობია, მერწმუნეთ, დალევა არ არის გამოსავალი და ვიღაცები თუ ცდილობენ იმას, რომ ჩვენი ვიზიტის ჩაშლა დააბრალონ ჩვენს სიმთვრალეს, ეს არის გამორიცხული და თუ ყავასთან ჩვენ თითო ჭიქა დავლიეთ ეს არ ნიშნავს იმას, რომ ჩვენ ვიყავით ალკოჰოლური ზემოქმედების ქვეშ. ჩვენ როდესაც უკვე შესულები ვიყავით ბორტზე, გაჩერებული ჰყავდათ ბატონი პაატა, ჩვენ მივედით და ვიკითხეთ მიზეზი, მათ გვითხრეს, რომ ის იყო ცუდად. ჩვენ როცა ვიკითხეთ, რომ არის ეს მიზეზი, ჩვენ აღარ გავაგრძელოთ ფრენა, მათ გვითხრეს, რომ კი, რასაც ჩვენ დავემორჩილეთ და წამოვედით უკან.“ 

ე.წ. პიჯაკების საქმე  - თბილისი საქალაქო სასამართლოში საბიუჯეტო თანხების დიდი ოდენობით გაფლანგვის საკითხი განიხილება
ადვოკატმა ბექა ბასილაიამ მოსამართლის, ბადრი კოჭლამაზაშვილის აცილების შუამდგომლობა დააყენა. როგორც ბასილიამ აღნიშნა, არსებობს ვარაუდი, რომ მოსამართლე მიკერძოებულია, რაც წინა პროცესზე გამოჩნდა, როგორც ადვოკატი აცხადებს, მოსამართლე მოწმეს ერთგვარად ეხმარებოდა კითხვაზე პასუხის გაცემაში და ხშირად უადვილებდა პასუხის გაცემას. მოსამართლემ ბასილაიას შუამდგომლობას უსაფუძვლო უწოდა და არ დააკმაყოფილა. ამ დროისთვის პროცესზე ბრალდების მხარის მოწმე, აუდიტის სამსახურის მთავარი აუდიტორი, ნოდარ ვეკუა იკითხება, მოწმემ დრეს ადვოკატები ზეწოლაში დაადანაშაულა. მისი თქმით, სატელევიზიო სივრცეში უფლებადამცველები მის მიმართ ცრუ ბრალდებებს აჟღერებენ. აღნიშნული მოწმის დაკითხვა უკვე მესამე პროცესია, მიმდინარეობს. ვეკუამ ყველა ის დოკუმენტი შეისწავლა, რის საფუძველზე საქართველოს ყოფილ პრეზიდენტსა და სახელმწიფო დაცვის სამსახურის ყოფილ უფროსს, ბრალი დიდი ოდენობით თანხის გაფლანგვის ბრალდებით წაუყენეს. მიხეილ სააკაშვილს და თეიმურაზ ჯანაშიას ბრალს სამსახურეობრივი მდგომარეობის გამოყენებით 9 მლნ-ზე მეტი საბიუჯეტო თანხის გაფლანგვა ედებათ ბრალად. 
ბექა ბასილაია: „ - ჩვენ გვექნება მოსამართლის აცილების შუამდგომლობა, რამდენადაც მიგვაჩნია, რომ წინა პროცესზე მოსამართლე ბადრი კოჭლამაზიშვილმა აბსოლუტურად ტენდენციურად და აბსოლუტურად მიკერძოებულად აწარმოა და წარმართა სხდომა. ის მოწმეებს პასუხებს ფაქტობრივად კარნახობდა, ის ბრალდების მხარეს, ფაქტობრივად, პოზიციების ფორმულირებაში ეხმარებოდა და წინასწარ გამოთქვამდა შეფასებებს მოცემული ჩვენების მიმართ“.

“იუთუბზე” საქართველოს ტურისტულად მიმზიდველი ადგილების შესახებ ვიდეორგოლები განთავსდება
ტურიზმის ეროვნულმა ადმინისტრაციამ “გუგლთან“ ერთად ახალი კამპანია დაიწყო.სარეკლამო რგოლები “იუთუბზე” 29 მაისს ჩაეშვება. სამიზნე ბაზრებია: დიდი ბრიტანეთი, გერმანია, იტალია, საფრანგეთი, პოლონეთი, უკრაინა, ესტონეთი, ლიტვა, ლატვია, ისრაელი, თურქეთი, საუდის არაბეთი და არაბთა გაერთიანებული საემიროები.

გიორგი ჩოგოვაძე: „ – 3-თვიანი კამპანიის შედეგად, 14 ქვეყანაში ჩავატარებთ სარეკლამო კამპანიას. ამ 14 ქვეყნიდან 9 არის ევროპული ქვეყანა და საერთო მონაცემები კამპანიის იქნება იმფრეშენების ნაწილში 95 მლნ-ზე მეტი იმფრეშენი და ვიუების ნაწილში 21 მლნ-ზე მეტი ნახვა.”
დიმიტრო შოლოკო: „ - ჩვენ გადავწყვიტეთ, რომ სხვა ქვეყნებისა და რეგიონების რეკლამებთან შედარებით, ჩვენი პროდუქტი უნდა იყოს საკმარისად ამბიციური იმისთვის, რომ ეკონომიკურ წინსვლაზე იყოს ორიენტირებული და რაც მთავარია, კარგად მომზადებული“. 
ძიუდოს ფედერაციაში შესაბამისმა კომისიამ დარღვევები ვერ აღმოაჩინა 
საგანგებოდ შექმნილი კომისია, რომელიც ძიუდოს ფედერაციაში შექმნილ ვითარებას სწავლობს, კულტურისა  და სპორტის სამინისტროში პირველად შეიკრიბა და ძიუდოისტების შეკითხვებზე ყურადღებით იმსჯელა. ფედერაციის პრეზინდეტმა კულტურისა და სპორტის სამინისტროში უწყების,  პარლამენტისა და ოლიმპიური კომიტეტის წარმომადგენლების და ძიუდოისტების ყველა შეკითხვას უპასუხა. მინისტრის შეფასებით, არგუმენტები საკმაოდ მყარი იყო.  

მიხეილ გიორგაძე:  „ - მოგვაწოდა ყველა კითხვასთან დაკავშირებით და ასეთი 23 იყო ჯამში, რომელიც სპორტსმენებმა დააყენეს. გარკვეული საბუთები გადმოგვეცა კიდევაც ანალიზისთვის. დღეს ვერანაირ დარღვევის ნიშნებზე ვერ ვისაუბრებთ. საკმაოდ არგუმენტირებბულად ჟღერდა ყველა ის პასუხი, რომელზეც ფედერაცია საუბრობდა“. 

დავით ქევხიშვილი: „ - ფაქტია, რომ ზოგადად პრობლემა არსებობს, თვითონ რაც მოხდა დაძაბულობა.  იმედ  გამოვთქვამ, რომ  ეს კომისიას  თავის როლს შეასრულებს  ზოგადად ბიჭებთან მიმარტებაშიც კიდევ ერთხელ მოხდა ხაზი გავუსვა, რომ მზად ვარ მათთან ერთად დავჯდე და გავიარო ნებისმიერი საკითხი.“ 

მიხეილ ყაველაშვილი: „ - დამაკმაყოფილებელი  შეიძლება ჩემთვის იყოს, მაგრამ  საკითხები, რომელზეც მან დეტალურად  გასცა პასუხი სამინისტროს გადაწყვეტილებებთან რამდენად  შეესაბამება  ესა თუ ის ციფრები, პასუხები იმას, რაც სამინისტროს უნდა გააჩნდეს,  ეხლა სამინისტრო იმუშავებს ამ თემაზე.“ 

შოთა ხაბარელი: „ - ჩემთვის ყოველთვის პრიორიტეტი იყო, რომ სპორტსმენებს  ევარჯიშათ, შესულიყვნენ დარბაზში და  ამჯერადაც ჩემი დიდი სურვლია, რომ ისინი შევიდნენ, ივარჯიშონ,  გადაწყვეტილება მიღებული იქნება და მე ვფიქრობ, ეს უნდა მოხდეს ძალიან მოკლე დროში“. 
თბილისში „ლიბერთი ბანკის" ოფისში თავდამსხმელი შეიჭრა

შემთხვევა რობაქიძის გამზრიზე  დილით მოხდა. ბანკში ახლგაზრდა მამაკაცი შეიჭრა  და სავარაუდოდ, იარაღის მუქარით თანამშრომლებს თანხას სთხოვდა.  თავდამსხმელმა ტერიტორია რამდენიმე წუთში დატოვა. მას ბანკის თანამშრომლები  აედევნენ, თუმცა მისი შეჩერება ვერ შეძლეს. შეიარაღებული პირი ამ დრომდე  დაკავებული არ არის. უცნობია,  მოახერხა თუ არა  თავდამსმელმა ბანკიდან თანხის წაღება.  გამოძიება სისხლის სამართლის კოდექსის 179-ე,  ყაჩაღობის მუხლით დაიწყო. 

საგამოძიებო უწყებამ ბათუმის ყოფილი მერი გიორგი ერმაკოვი და განათლების მინისტრის მოადგილე ბაგრატ მანველიძე დაკითხა
გამოძიება დიდ ოდენობით სახელმწიფო თანხების მითვისების მუხლით დაიწყო, რომელიც პროექტ იაფი სახლის მშენებლობისთვის ბიუჯეტიდან დაიხარჯა. საქმეზე არსებობს აუდიტის სამსახურის დასკვნა, სადაც ნათქვამია, რომ აზერბაიჯანულ კომპანიასთან ხელშეკრულების გაფორმების დროს, პასუხისმგებელმა პირებმა კომპანიის შესახებ ინფორმაცია სათანადოდ არ გადაამოწმეს, რის გამოც მუნიციპალიტეტს დაახლოებით მლნ ნახევარი ლარის ზარალი მიადგა. საქმე ეხება პროექტ „იაფი სახლის“ მშენებლობას, რომელიც ისე დაიწყო და წარუმატებლად დასრულდა, რომ საბოლოოდ ბათუმის საზოგადოებისთვის არ გახდა ცნობილი, თუ რის განხორციელებას გეგმავდა კონკრეტულად ამ პროექტით ბათუმის მერია. ბათუმის მერიამ ხელშეკრულება გააფორმა მშენებლობის მიზნით 2015 წელს და ამ მიზნით კომპანიას ავანსი - მლნ 600 000-ზე მეტი გადაურიცხა, ხელშეკრულება პირობების შეუსრულებლობის გამო შეწყდა რამდენიმე თვეში. საქმესთან დაკავშირებით პროკურატურამ უკვე გამოკიხა ყოფილი მერი გიორგი ერმაკოვი, ასევე  ყოფილი ვიცე მერი ბაგრატ მანველიძე, რომელიც თანამდებობას ასევე იკავებს აჭარის მოქმედ მთავრობაში და ის არის განათლების მინისტრის მოადგილე. ერმაკოვი აცხადებს, რომ მის ხელთ არსებული ინფორმაცია პროკურატურას მიაწოდა და არ გამორიცხავს იმას, რომ კითხვები მომავალშიც გაგარძელდეს.

გიორგი ერმაკოვი: „ - ჩემი მოსაზრება მე მივაწოდე პროკურატურას... ყველა მოიქცა კეთილსინდისიერად მე ასე ვთვლი... კომპანიასთან გვაქვს პრეტენზია, კომპანიამ უნდა შეასრულოს ნაკისრი ვალდებულებები.“
ბაგრატ მანველიძე: „ - ვიყავი დაბარებული პროკურატურაში მოწმის სახით და რაღაც ინფორმაციები მივეცი, შეკითხვები ქონდათ და ვუპასუხე ყველა შეკითხვას. ყველა პროცედურა, რომელსაც ითვალისწინებდა კანონი, ყველა ღონისძიება ჩატარებულია.“
კახაბერ კირტავა: „ -  საცხოვრებელი სახლის მშენებლობასთან დაკავშირებით გადარიცხულია ავანსად თანხები, თუმცა სამუშოები არ არის შესრულებული. ასევე აღნიშნული ავანსად გადარიცხული თანხები არ იქნა ბიუჯეტში დაბრუნებული და შედეგად ბიუჯეტს მიადგა ზიანი - მლნ 400 000 ლარის ოდენობით. შესწავლით დგინდება, რომ არის გარკვეული ხარვეზები, მათ შორის ტენდერის განხორციეელბასთან დაკავშირებით შესაბამისი გამოცდილებების არსებობასთან დაკავშირებით, საბანკო გარანტიებთან დაკავშირებით და აღნიშნულის გათვალისწინებით და იმ პირობებით, რომ არ იქნა სამუშაოები შესრულებული, ჩვენს მიერ მასალები გადაიგზავნა სამართალდამცავ ორგანოებში.“
გიორგი კირთაძე: „ - იაფი სახლის მშენებლობაზე საუბარი დაიწყო 2013 წელს და იმის შემდეგ არის მეექვსე წელი და ეს სახლი ჯერ კიდევ არ არის აშენებული, როცა ვამბობდით, რომ ესე არ ხდება პროგრამების განხორციელება, შედეგიც აგერ არის, დღეის მდგომარეობითაც არ ვიცით ეს სახლი ვისთვის უნდა აშენდეს თუ აშენდება. რაც შეხება ერმაკოვს და მის ჩართულობას ამასში, აუდიტის სამსახურმა ახლა თქვა ის, რასაც ჩვენ წლების განმავლობაში ვამბობდით, რომ მათ შორის სხვა ბევრ პრობლემასთან ერად იაფი სახლიც იყო ერთ-ერთი მნიშვნელოვანი პრობლემა, სადაც ფული გადაირიცხა და პასუხისმგებელი პირები არ ჩანდნენ.“
ბათუმის საქალაქო სასამართლოში "ლეო გრანდის" საქმეზე ბრალდებულები პატიმრობაში დატოვეს
მოსამართლემ არ გაითვალისწინა შუამდგომლობა 50 000-ლარიან გირაოსთან დაკავშირებით.  იმსჯელეს მტკიცებულებების დასაშვებობაზეც. დაკავებული გიორგი მიქელაძე ბრალს არ აღიარებს. "ლეო გრანდის" ადვოკატის, კახა წერეთლის განცხადებით სასტუმრო ახალი სახელით და სატესტო რეჟიმით უკვე მუშაობს. "ლეო გრანდის" ტრაგედიიდან 6 თვე გავიდა. ამჟამად სასტუმრო „ველმონდის“ სახელით ფუნქციონირებს. გამოძიებამ სახანძრო უსაფრთხოების წესების დარღვევის ფაქტზე ორი ადამიანი დააკავა. გიორგი მიქელაძე საწყობის გამგე იყო, ხოლო ფათიჰ იაუზი ტექნიკური მენეჯერი. ხანძარს სასტუმროში გასული წლის 24 ნოემბერს 11 ადამიანი ემსხვერპლა. 

მალხაზ წერეთელი: „ - არის მხოლოდ ექსპერტიზის დასკვნა, რომელიც ამბობს, რომ არ შეიძლებოდა საქვაბეში მოწყობილიყო კუსტარულად საწყობი. გიორგი მიქელაძეს არ მოუწყვია იქ საწყობი და არ იყო პასუხისმგებელი ამ კონკრეტულ საწყობთან დაკავშირებით.“
რამაზ შავაძე: „ - აუცილებლობა იმისა, რომ ჩვენი დაცვის ქვეშ მყოფები იმყოფებოდნენ პატიმრობაში სასამართლოს სხდომის დასრულებამდე, ამის აუცილებლობა არ არსებობს. სამწუხაროდ, სასამართლოს ეს პოზიცია არ გაიზიარა“.
დედოფლისწყაროს საზღვრისპირა სოფლებს შხამის საწინააღმდეგო ვაქცინის პრობლემა აღარ აქვთ

ჯანდაცვის სამინისტროს ინფორმაციით, ქვეწარმავლის ნაკბენით გარდაცვალების შემთხვევები წელს არ დაფიქსირებულა.

